
]mentb‰ohv sIb¿ amknI

Unkw_¿ 2023 ]pkvXIw 15 e°w 12

ഐഎപിസി (േകരള) യുെട 

klbm{X

Unkw_¿

പാലിയം ഇന്ത�ക്ക് 
20 വയസ്സ്



സഹയാത്ര വരിസംഖ്യ 
•	 വരിസംഖ്യ ചെക്കായി 'പാലിയം ഇന്ത്യ' 

യുടെ പേരിൽ അയച്ചുതരിക. വിലാസം: 
പാലിയം ഇന്ത്യ, ഐഷ മെമ്മോറിയൽ 
ആശുപത്രി, ഈഞ്ചയ്ക്കൽ - ക�ോവളം 
ഹൈവേ, പരുത്തിക്കുഴി, മണക്കാട്.പി.ഒ., 
തിരുവനന്തപുരം - 695 009

•	 ബാങ്കു മുഖേന പണം അടയ്ക്കുവാൻ: 
എസ്.ബി.ഐ. പട്ടം (ക�ോഡ് 3355) 
SB A/c: 30086491915 
IFSC: SBIN0003355

•	 ഓൺലൈനിൽ: https://palliumindia.org/
donate എന്ന ലിങ്ക് സന്ദർശിക്കുക.

വരിസംഖ്യ അടച്ച വിവരം ഞങ്ങളെ വിളിച്ചറിയി
ക്കാൻ മറക്കരുതേ. കൂടാതെ, നിങ്ങളുടെ മേല്‍വി
ലാസത്തില്‍ മാറ്റമുണ്ടായാല്‍ ഞങ്ങളെ അറിയി
ക്കുമല്ലോ. ഫ�ോൺ - 9746745504 

₹20
ഒറ്റ പ്രതി

₹200
വാർഷിക വരിസംഖ്യ

₹500
മൂന്നു വർഷത്തേക്ക് 

സഹയാത്ര പാലിയേറ്റീവ് കെയർ മാസിക: 
ഐ.എ.പി.സി. (കേരള)യുടെ സഹകരണ
ത്തോടെ പാലിയം ഇന്ത്യ പ്രസിദ്ധീകരിക്കുന്നത്.



klbm{X
ഡിസംബര്‍ ‍2023 പുസ്തകം 15 ലക്കം 12 

/palliumindia       /palliumindia       /palliumindia       /SahayatraMagazine 

പാലിയം ഇന്ത്യ 
ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, 
മണക്കാട് പി.ഒ., തിരുവനന്തപുരം - 695009
ഫ�ോണ്‍: 09746745497  E-Mail: info@palliumindia.org   
https://palliumindia.org/sahayatra 

പാലിയേറ്റീവ് കെയര്‍ മാസിക 

എഡിറ്റർ
ഡ�ോ. എം.ആർ. രാജഗ�ോപാൽ
(Responsible for selection
of News under PRB Act)

മാനേജിംഗ് എഡിറ്റർ
ജി.എസ്. മന�ോജ്

ചീഫ് എഡിറ്റര്‍
ജീന ആര്‍. പാപ്പാടി

ക�ോപ്പി എഡിറ്റര്‍
ടി.സി. രാജേഷ് സിന്ധു

അസ�ോസിയേറ്റ്  
എഡിറ്റര്‍മാര്‍
നാരായണന്‍ പുതുക്കുടി
എസ്. ലീലാദേവി
എസ്. ലളിത
ഡ�ോ. ഗ�ോപി വട്ടിയൂര്‍ക്കാവ്

ഇല്ലസ്ട്രേഷന്‍
കാര്‍ട്ടൂണിസ്റ്റ് പി.വി. കൃഷ്ണന്‍
ജൈല്‍സ് ഫ്രാന്‍സിസ്

‍കവര്‍ ഫ�ോട്ടോ  
വിഷ്ണു മ�ോഹൻ സെൻ   

‍രൂപകല്‍പ്പന
സജന്‍ കെ സൈമണ്‍

ഏക�ോപനം
ബാബു എബ്രഹാം
പ്രീത ബി.
ശ്രീലക്ഷ്മി എസ്.

പാലിയം ഇന്ത്യ ട്രസ്റ്റികള്‍
ഡ�ോ. എം.ആർ. രാജഗ�ോപാൽ 
(ചെയർമാൻ എമെറിറ്റസ്)
ബിന�ോദ് ഹരിഹരൻ 
(ചെയർമാൻ)
പൂനം ബഗായ് (വൈസ് 
ചെയർമാൻ)
എസ്.എം. വിജയാനന്ദ് 
ഡ�ോ. സൗമ്യ സ്വാമിനാഥൻ 
ഡ�ോ. വിജയകുമാർ കെ. 
ഡ�ോ. സി. മ�ോഹനൻ 
ആഷ്‌ല റാണി എം.പി. 
ഡ�ോ. ടി.എസ്. ഗുരുപ്രസാദ് 
ഡ�ോ. വന്ദന ഗ�ോപികുമാർ 
ഡ�ോ. രാജം അയ്യർ

താളുകള്‍
മറിക്കുമ്പോള്‍

4	പ�ൊ തുവേ പറഞ്ഞാല്‍

5	 ഞാൻ എന്ന തുറന്ന പുസ്തകം	
	 നഹാസ് നാസറുദ്ദീന്‍

10 	 ചെറിയ ചില കാര്യങ്ങൾ 
	 ജി. സാജൻ

12 	 പരിശ്രമം, ലക്ഷ്യത്തോടെയാവട്ടെ	
	 മാളവിക എം.എസ്.

13	 വിക്കി

17	 ശുശ്രൂഷകരുടെ ശ്രദ്ധയ്ക്ക്	
	ഡ�ോ . സുധാദേവി എസ്.

19 	മ ഞ്ഞുകാലത്തിലെ ഓർമ്മകൾ	
	 സലീന ബീവി

22 	മാ തൃകാ സന്നദ്ധസേവനങ്ങളുമായി	
	 ജി. ബാലചന്ദ്രൻ  

25	മ നസ്സല്ലേ എല്ലാം	
	 എസ്. ലളിത



4 klbm{X  Unkw_¿ 2023

പാലിയം ഇന്ത്യയ്ക്ക് ഇരുപത് വയസ്സ് തിക
യുന്നു. ഡിസംബർ 15 ആണ് ജന്മദിനം.

ഈ രണ്ട് ദശവത്സരങ്ങളിൽ നാം കുറേ യാത്ര ചെയ്തു. 
ഭാരതത്തിലെ ഒരു ക�ോടിയ�ോളം വരുന്ന, ആര�ോഗ്യ 
സംബന്ധമായ ദുരിതമനുഭവിക്കുന്ന മനുഷ്യർക്ക് പാ
ലിയേറ്റീവ് കെയർ ലഭ്യമാക്കുക എന്നതാണ് നമ്മുടെ 
ലക്ഷ്യം. ഇത് ഒരു സംഘടനയ്ക്ക് മാത്രം ചെയ്യാനാവില്ല 
എന്നത് അന്നും ഇന്നും നമുക്ക് വ്യക്തമാണ്. ഒത്തു
ചേർന്നുള്ള പ്രവർത്തനത്തിലൂടെയേ ഇത് സാധ്യമാ
വുകയുള്ളു. പരസ്പരം സംസാരിക്കുമ്പോൾ ഓര�ോരു
ത്തരുടെയും കഴിവുകളും ദൗർബല്യങ്ങളും തിരിച്ചറി
യാനും പരസ്പരം സഹായിക്കാനും (അത് വിദ്യാഭ്യാ
സമാവാം, അല്ലെങ്കിൽ സംഘടനാപരമായ ആവശ്യ
ങ്ങളാവാം) സാധിക്കും. 

പ�ൊതുവേ പറഞ്ഞാല്‍

പാലിയം ഇന്ത്യ 
ഇരുപതിൽ  

എന്നുവരില്ല. കാടുംപടലും വെട്ടിമാറ്റി പുതിയ വഴി 
തെളിക്കുകതന്നെ വേണ്ടിവരും. പത്തോ നൂറ�ോ ആളു
കൾക്ക് ആശ്വാസം ക�ൊടുക്കുന്ന കാര്യമല്ല ഇത്. 
ഒരു ക�ോടിയ�ോളം തീവ്രദുരിതത്തിൽ കഴിയുന്ന മനു
ഷ്യരുണ്ട് നമ്മുടെ ഭാരതത്തിൽ. അവർക്കൊക്കെ 
ആശ്വാസം നൽകേണ്ട കാര്യമാണ്. 
''വേഗം പ�ോകണമെങ്കിൽ തനിച്ചു നടക്കൂ; അതിദൂരം 
പ�ോകണമെങ്കിൽ ഒത്തു നടക്കൂ'' എന്ന ആഫ്രിക്കൻ 
മഹദ്വവചനം നമുക്കോർക്കാം. ഭാരതത്തിൽ ഒട്ടാകെ 
പാലിയേറ്റീവ് കെയർ എത്തിച്ചേരണമെങ്കിൽ ഒത്തു 
നടന്നാലേ ലക്ഷ്യം പ്രാപിക്കാൻ കഴിയുകയുള്ളുവെ
ന്നതിന് ഒരു സംശയവുമില്ല. മുൻപിൽ നടക്കുന്നവരു
ണ്ടെങ്കിൽ അവരുടെ കൂടെക്കൂടി, ഇല്ലെങ്കിൽ കൂടെ നട
ക്കാൻ ആളെ കണ്ടുപിടിച്ച് കൂട്ടി, പ�ോയാലേ പറ്റു. പാ
ലിയേറ്റീവ് കെയർ രംഗത്തുള്ള സംഘടനകളും മനു
ഷ്യരും എത്രത്തോളം ഒന്നിച്ച് പ്രവർത്തിക്കുന്നോ 
അത്രത്തോളം നല്ലത്. 
മറ്റൊന്ന്, പാലിയേറ്റീവ് കെയർ വിദ്യാഭ്യാസം 
എത്രയ�ോ മടങ്ങ് വർദ്ധിപ്പിച്ചാലേ നമുക്ക് ഈ 
ലക്ഷ്യം നേടാനാവൂ. ചെറിയ ഒരു കാര്യമല്ലല്ലോ ചെയ്തു 
തീർക്കാനുള്ളത്. കഴിഞ്ഞ മൂന്ന് ദശകത്തിൽ പാലി
യേറ്റീവ് കെയർ പ്രവർത്തകരുടെ ശ്രമഫലമായി 
പല നല്ല കാര്യങ്ങളും സർക്കാർ തലത്തിൽ നടന്നി
ട്ടുണ്ട്. എൻ.ഡി.പി.എസ് നിയമം മാറ്റിയതും കേന്ദ്ര 
ആര�ോഗ്യനയത്തിലും, എം.ബി.ബി.എസ്, നഴ്സിംഗ് 
പഠനപദ്ധതികളിലും പാലിയേറ്റീവ് കെയർ ഉൾപ്പെ
ടുത്തിയതും ഒക്കെ ചെറിയ നേട്ടങ്ങൾ അല്ല. പാഠ്യപ
ദ്ധതികൾ പലതും ഈ രംഗത്തെ ഓര�ോ പരീക്ഷണ
ങ്ങളാണ്. പ്രത്യേകിച്ചും ഓൺലൈൻ അദ്ധ്യയനത്തി
ന്റെ കാൽവയ്പുകൾ നടക്കുമ്പോൾ. വിജയങ്ങളും പരാ
ജയങ്ങളും വിലയിരുത്തി, വേണ്ട വ്യത്യാസങ്ങൾ 
വരുത്തി നമുക്കു മുന്നോട്ടു നീങ്ങണം. 
ഇതു നമുക്കു ചെയ്യാനാകും. നാം ചെയ്‌തേ തീരൂ.

കഴിഞ്ഞ മൂന്ന് ദശകത്തിൽ പാലി
യേറ്റീവ് കെയർ പ്രവർത്തകരുടെ 

ശ്രമഫലമായി പല നല്ല കാര്യങ്ങളും 
സർക്കാർ തലത്തിൽ നടന്നിട്ടുണ്ട്. 
എൻ.ഡി.പി.എസ് നിയമം മാറ്റിയ
തും കേന്ദ്ര ആര�ോഗ്യനയത്തിലും, 

എം.ബി.ബി.എസ്, നഴ്സിംഗ് പഠനപ
ദ്ധതികളിലും പാലിയേറ്റീവ് കെയർ 
ഉൾപ്പെടുത്തിയതും ഒക്കെ ചെറിയ 

നേട്ടങ്ങൾ അല്ല. ഈ നയങ്ങൾ പ്രവൃ
ത്തിയിൽ  ക�ൊണ്ടുവരണമെങ്കിൽ 

നാം ഒത്തൊരുമിച്ചു ശ്രമിച്ചാലേ പറ്റൂ.

തിരിഞ്ഞുന�ോട്ടത്തിന്റെ കാലം ഒരു വിലയിരുത്തലി
ന്റേതുമാകണം. മാത്രമല്ല; അതിനെ ആധാരമാക്കി മു
മ്പോട്ടുള്ള പാത വെട്ടിത്തെളിക്കുകയും വേണം. ഉള്ള 
പാതകളിൽ ഒന്ന് തെരഞ്ഞെടുത്താൽ മതിയായി 

ഞാൻ എന്ന തുറന്ന 
പുസ്തകം
നഹാസ് നാസറുദ്ദീന്‍

വായിക്കാൻ മാത്രം ഇഷ്ടപ്പെട്ടിരുന്ന ഞാൻ 
ആദ്യമായി എഴുത്ത് എന്ന സാഹസിക പ്ര

വൃത്തിയിൽ ഇറങ്ങുകയാണ്. പണ്ട് കലാലയ ജീവി
തത്തിൽ ഏതാനും കവിതകൾ രചിച്ചിരുന്നതാണ് 
ഇക്കാര്യത്തില്‍ എന്റെ ആകെയുള്ള പ്രവൃത്തിപ
രിചയം. തെറ്റുകൾ പ�ൊറുക്കണം. അഭിപ്രായങ്ങൾ, 
വിമർശനങ്ങൾ എന്നിവ സ്വീകാര്യം.
എഴുതാൻ പ്രച�ോദനമായ പ്രതിലിപിയിലേയും 
പാലിയം ഇന്ത്യയിലേയും കൂട്ടുകാർക്ക് ഞാൻ നന്ദി 
പറയുന്നു. ജീവിതം തിരികെപിടിക്കുവാൻ എന്റെ 
ത�ോള�ോടുത�ോൾചേർന്ന് പ്രവർത്തിച്ചു ക�ൊണ്ടിരി
ക്കുന്ന ''പാലിയം ഇന്ത്യ'' എന്ന, ആതുരസേവനം 
ജീവിതമാക്കിയ സംഘടനയിലെ മുഴുവൻ ഡ�ോക്ടർ
മാർക്കും ജീവനക്കാർക്കും ഞാൻ ഹൃദയത്തിന്റെ 
ഭാഷയിൽ നന്ദി രേഖപ്പെടുത്തുന്നു.
പിറന്ന നാടിനും ധർമ്മത്തിനും നീതിക്കും വേണ്ടി 
നിലക�ൊണ്ടതിന്റെ പേരിൽ ജീവൻ വെടിയേണ്ടി
വന്ന ഇന്ത്യൻ പ�ോലീസ് സർവീസിലേയും കേരള 
പ�ോലീസിലേയും ധീരന്മാരായ എല്ലാ ഓഫീസർമാർ
ക്കും ഞാൻ എന്റെ ആദരവ് പ്രകടിപ്പിച്ചുക�ൊണ്ട് തു
ടങ്ങുകയാണ്.
''കേരളത്തിലെ താജ്മഹൽ'' എന്നറിയപ്പെടുന്ന 
ഷെയ്ക് മസ്ജിദ് നിലക�ൊള്ളുന്ന, രുദ്രദേവന്റെ സം
ഹാരമൂർത്തിസ്വരൂപം പൂജിക്കപ്പെടുന്ന, പടനായർകു
ളങ്ങര മഹാദേവക്ഷേത്രം സ്ഥിതി ചെയ്യുന്ന ക�ൊല്ലം 
ജില്ലയിലെ കരുനാഗപ്പള്ളി താലൂക്കിൽ തഴവ 
എന്നൊരു ക�ൊച്ചുഗ്രാമത്തിൽ നാസറുദ്ദിൻ, ഷീബ 
ദമ്പതികൾക്ക് (മുറച്ചെറുക്കൻ തന്റെ പ്രണയത്തെ വി
പ്ലവകരമായി നേടിയ ഒരു ഫ്ലാഷ് ബാക്കുണ്ട് ഇരുവർ
ക്കും) നീണ്ട നാലുവർഷത്തെ കാത്തിരിപ്പിനു ശേഷം, 
ഇരട്ടി മധുരം പ�ോലെ ഇരട്ടക്കുട്ടികളിൽ ഒരാളായി 
1994 ഡിസംബർ 4ന് ആണ് എന്റെ ജനനം. 
ജനനം ത�ൊട്ടു ജീവിതം കൈവിട്ടുപ�ോയ ഒരു ജന്മ

മാണ് ഞാൻ.
ഉമ്മി എപ്പോഴും പറയും ''പ്രസവശേഷം എന്റെ 
വല്ലിയെ (എനിക്ക് 5 മിനിട്ട് മുമ്പ് ജനിച്ച, എന്റെ 
ആത്മാവിന്റെയും ശരീരത്തിന്റെയും പാതിയായ, 
എനിക്ക് ഈ ഭൂമിയിൽ ഏറെ പ്രിയപ്പെട്ട ''നായിഫ് 
നാസറുദ്ദിൻ'' എന്ന ഞങ്ങളുടെ വല്ലി) മാത്രമേ കാണി
ച്ചിരുന്നുള്ളുവെന്ന്. ക�ൊച്ചുവിനെ (അതായത് ഈ 
ഞാൻ) കാണിച്ചില്ലാത്രെ. കിട്ടും എന്നുറപ്പില്ലാത്ത
തിനാൽ ഞാൻ മരിച്ചുവെന്നാണു പറഞ്ഞത്. പിന്നെ 
കാണിച്ചത് ഇൻക്യൂബേറ്ററിൽ ഒരു എലിക്കുഞ്ഞി
ന്റെമാത്രം വലിപ്പമുള്ള കണ്ടാൽ അറയ്ക്കുന്ന ഒരു രൂ
പമായിരുന്നു പ�ോലും. (പക്ഷേ ഞാൻ ഒരു രഹസ്യം 
പറയാം, ഇപ്പോൾ ഈ വീട്ടിൽ ഏറ്റവും പ�ൊക്കം 
എനിക്കാണ് ).
അങ്ങനെ കണക്കുകൂട്ടലുകൾ പാടെ തെറ്റിച്ചുക�ൊ
ണ്ട് ഒരു ഫീനിക്സ് പക്ഷിയെപ്പോലെ മരണത്തെ 
ത�ോൽപ്പിച്ചുക�ൊണ്ട് ജീവിതത്തിലേക്ക് ഞാൻ പറ
ന്നുകയറി. എന്തിനാണ�ോയെന്തോ എനിക്കറിയാൻ 
മേല. അങ്ങനെ സംഭവബഹുലമായ എന്റെ ജീവിത
യാത്ര ഇവിടെനിന്നു തുടങ്ങുന്നു.
കുട്ടിക്കാലം ആഘ�ോഷപൂർണ്ണമായിരുന്നു. അതിനു 
പൂർണ്ണതയേകാനായി ഞങ്ങളുടെ അനിയത്തിക്കു
ട്ടി, നാദിയ നാസറുദ്ദിൻ എന്ന ഞങ്ങളുടെ സ്വന്തം 
മ�ോളൂട്ടി കൂടിവന്നു. വാപ്പി ഉൾപ്പെടെ സഹ�ോദര
ന്മാരും അവരുടെ  ഭാര്യ - സന്താനങ്ങളും, നടുമുറ്റം, 
പത്തായപ്പുര അടക്കമുള്ള വലിയ ഒരു വീട്ടിലായിരു
ന്നു താമസിച്ചിരുന്നത്. വിശാലമായ പറമ്പും അതിൽ 
ഏകദേശം 15 സെന്റോളം ഉള്ള കൃഷി ആവശ്യത്തി
നായി നിർമിച്ച ഒരു കുളവും ഉണ്ടായിരുന്നു. ഇവിടെ
യ�ൊക്കെ ആയിരുന്നു ഞങ്ങൾ 16 പേരടങ്ങുന്ന വാനര 
സംഘത്തിന്റെ സാമ്രാജ്യം. 16 പേരിൽ മ�ോളൂട്ടി മാ
ത്രമാണ് ഏക പെൺതരി. അടിക്കാനും ഇടിക്കാനും 
അവളായിരുന്നു മുമ്പിൽ, ശരിക്കും ഒരു ലേഡി ഹി
റ്റ്‌ലർ. പക്ഷേ അവളുടെ ഈ സ്വഭാവം കാരണം 
ഞാൻ നേരത്തേ പറഞ്ഞ കുളത്തിന്റെ ആഴം അള

അനുഭവം

ക്കാൻ അവൾക്ക് അവസരം ഉണ്ടായി. ആര�ോ കണ്ട
തുക�ൊണ്ട് കാറ്റുപ�ോയില്ല. അങ്ങനെ നാട്ടുകാരുടെ 
മാവിന് കല്ലെറിഞ്ഞും ജനൽ പ�ൊട്ടിച്ചും ഞങ്ങൾ പൂ
ണ്ടുവിളയാടിയ കാലം. വീട്ടിലുള്ള വാപ്പി ഉൾപ്പെടെ
യുള്ള എല്ലാരും തുമ്മല�ോട് തുമ്മലാണ്. കാരണം, 
അത്രേം നാട്ടുകാർ ഞങ്ങളുടെ അച്ഛനമ്മമാരെ സ്മരി
ക്കുന്നുണ്ടായിരുന്നു. ആ മന�ോഹരമായ കാലഘട്ടം 
തിരികെ ലഭിച്ചിരുന്നെങ്കിൽ എന്ന് ഞാൻ വളരെ
യേറെ ക�ൊതിയ�ോടെ ആഗ്രഹിക്കുന്നു.
അങ്ങനെ എനിക്ക് 6 വയസ്സ് പൂർത്തിയായതിനു
ശേഷം എന്റെ ജീവിതത്തിലേക്ക് ക്ഷണിക്കപ്പെ
ടാത്ത ഒരു അതിഥി വന്നു. ഇന്നും ഒരു കരിനിഴ

ലായി ആ അതിഥി എന്നോട�ൊപ്പമുണ്ട്. പുള്ളി ഇട
യ്ക്കിടെ എനിക്ക് ദർശനം തന്നുക�ൊണ്ടിരുന്നു. വർഷം 
2000 ആയപ്പോൾ എല്ലാവരും തറവാടുവിട്ട് ബാക്കി
യുള്ള ഓഹരികളിൽ പ്രത്യേകം വീടുവെച്ചു മാറി. 
ഞങ്ങളുടെ വീടിന്റെ വാർപ്പിന്റെ അന്നാണ് വാപ്പി
ക്ക് ഹാർട്ട് അറ്റാക്ക് ഉണ്ടായത്. ഈ വിഷമത്തിനി
ടയിലും ആ അതിഥി എത്തി എന്നെ പൂർണ്ണമായും 
തളർത്തിക്കളഞ്ഞു. ഇപ്പോൾ നിങ്ങൾ ചിന്തിക്കുന്നു
ണ്ടാവും ആ അതിഥി ആരാണെന്ന്. അത് മറ്റാരു
മല്ല, ഒരു വയറുവേദന. ഗ്യാസ് ട്രബിൾ എന്ന രീതി
യിലായിരുന്നു പിന്നീട് ചികിത്സ. അങ്ങനെയായി
രുന്നു പുള്ളിക്കാരന്റെ പെർഫ�ോമൻസ്. വേദന, ഛർ
ദ്ദിൽ, ആഹാരം കഴിക്കുമ്പോൾ ഉണ്ടാകുന്ന ശക്തമായ 
വേദന ഒക്കെയായി കളർഫുൾ ആയിരുന്നു. അക്കാ
ലത്തു മെഡിക്കൽ രംഗം ഒന്നും ഇത്രയും വികസി
ക്കാത്ത സമയമായതിനാൽ ഡ�ോക്ടർ ഇത് സാദാ 
ഗ്യാസ് പ്രോബ്ലം ആണെന്ന രീതിയിൽ ചികിത്സ മു
ന്നോട്ട് ക�ൊണ്ടുപ�ോയി. (ആ നാറി ഡ�ോക്ടർ മ�ോനെ 
എന്റെ കൈയിൽ കിട്ടിയേനെ, പക്ഷേ അതിന് 
മുമ്പേ അങ്ങേരെ കാലൻ ക�ൊണ്ടുപ�ോയി. എന്റെ 
കൈയിൽ അയാളെ കിട്ടിയിരുന്നുവെങ്കിൽ അയാൾ
ക്കുള്ള വിസയും ടിക്കറ്റും ഞാൻ തന്നെ റെഡിയാക്കി
യേനെ). ഇതിന്റെയ�ൊക്കെ ഇടയിൽ ഞാൻ പഠനം 
മുന്നോട്ട് ക�ൊണ്ടുപ�ോയി.
വർഷം 2011, ഒരു പ�ൊങ്കൽ ദിനം. ഞാൻ ചുമ്മാ ച�ൊ
റിയുംകുത്തി ടി.വി. കണ്ടുക�ൊണ്ടിരിക്കുന്നു. വാനരപ്പട 
മുഴുവനും സ്‌കൂളിൽപ�ോയി. വേദനയുള്ളതുക�ൊണ്ട് 
ഞാൻ ലീവാക്കി വീട്ടിൽ ഇരുന്നു ടി.വി. കാണുന്നു. 
ഏഷ്യാനെറ്റ് പ്ലസിൽ 'ദേവാസുരം' മൂവി ഓടിക്കൊ

നിങ്ങൾ ചിന്തിക്കുന്നുണ്ടാവും ആ 
അതിഥി ആരാണെന്ന്. അത് മറ്റാരുമ
ല്ല, ഒരു വയറുവേദന. ഗ്യാസ് ട്രബിൾ 
എന്ന രീതിയിലായിരുന്നു പിന്നീട് ചി
കിത്സ. അങ്ങനെയായിരുന്നു പുള്ളി
ക്കാരന്റെ പെർഫ�ോമൻസ്. വേദന, 
ഛർദ്ദിൽ, ആഹാരം കഴിക്കുമ്പോൾ 

ഉണ്ടാകുന്ന ശക്തമായ വേദന ഒക്കെ
യായി കളർഫുൾ ആയിരുന്നു. അക്കാ
ലത്തു മെഡിക്കൽ രംഗം ഒന്നും ഇത്ര

യും വികസിക്കാത്ത സമയമായതി
നാൽ ഡ�ോക്ടർ ഇത് സാദാ ഗ്യാസ് 

പ്രോബ്ലം ആണെന്ന രീതിയിൽ ചികി
ത്സ മുന്നോട്ട് ക�ൊണ്ടുപ�ോയി. 

ണ്ടിരിക്കുന്നു. പെട്ടെന്ന് പരസ്യം ആയി. ഒരു തമിഴ് 
മൂവി ട്രെയിലർ ആണ് കാണിക്കുന്നത്. നമ്മുടെ സൂ
ര്യയുടെ അനുജൻ കാർത്തി അഭിനയിച്ച മൂന്നാമത്തെ 
പടം. എന്തോ അതിലെ സീന�ൊക്കെ എനിക്ക് വല്ലാ
ണ്ട് അങ്ങ് ബ�ോധിച്ചു. അതിൽ കാർത്തി ഡബിൾ 
റ�ോളിലാണ്. 'റ�ോക്കറ്റ് രാജ' എന്ന ഒരു കള്ളനും, 
രത്നവേൽ 'പാണ്ഡ്യൻ ഐപിഎസ് ' എന്നൊരു 
ഡെയറിംഗ് പ�ോലീസ് ഓഫീസറും. അന്ന് മന
സ്സിൽ കയറിക്കൂടിയ സ്വപ്‌നമാണ്  ഐപിഎസ്. 
പിന്നീട് ഇതേപടം മുഴുവനും കണ്ടപ്പോൾ ഞാൻ 
അങ്ങ് ഉറപ്പിച്ചു,
നഹാസ് നാസറുദ്ദീന്‍ ഐപിഎസ്, സീനിയര്‍ സൂപ്ര
ണ്ട് ഓഫ് പ�ോലീസ് അല്ലെങ്കില്‍  ഡെപ്യൂട്ടി കമ്മീ
ഷണര്‍ ഓഫ് പ�ോലീസ്, ക�ൊല്ലം സിറ്റി...
പ ിന്നെ ഇത്  എങ്ങനെ നേടാം  എന്നായി 
അന്വേഷണം. ഒടുവിൽ ക്ലാസ് ടീച്ചർ ആയിരുന്ന 
ജയമ�ോഹൻ സാറിന�ോട് (പുള്ളിക്ക് ഒരു വട്ടപ്പേര് 
ഞങ്ങൾ പിള്ളേര് ഇട്ടിട്ടുണ്ട്, 'പുലി') ച�ോദിച്ചു. 
അദ്ദേഹം എനിക്ക് ഒരു ക്ലാസ് തന്നെ എടുത്തു. 
ഐപിഎസിലേക്ക് ഉള്ള പ്രധാന ചവിട്ടുപടിയാണ് 
ഐസിഎസ് പരീക്ഷ പാസ്സാവുകയെന്നത്. മൂന്ന് 
ഘട്ടങ്ങളിലാണ് പരീക്ഷ.
	 1 - പ്രിലിമിനറി പരീക്ഷ
	 2 - പ്രധാന പരീക്ഷ
	 3 - ഇന്റര്‍വ്യൂ
പ്രിലിംസിലേക്കുള്ള ബുക്സ് റഫർ ചെയ്യാൻ ലൈബ്ര
റിയിൽ എത്തി. ബുക്ക് ഒന്നു തുറന്നുന�ോക്കി, ''പകച്ചു
പ�ോയി എന്റെ ബാല്യം!'' 
''എന്താ ഇപ്പോൾ ഇത്, ഇവിടെ ആരാ പടക്കം പ�ൊട്ടി
ച്ചേ, ഇന്ന് വിഷുവാ...?'' എന്ന അവസ്ഥയിൽ എത്തി. 
ഐസിഎസ് ചെറിയ പുള്ളിയല്ല. ഇന്ത്യയിൽ തന്നെ 
15 ലക്ഷത്തോളം വരുന്ന ഉദ്യോഗാർത്ഥികൾ എഴു
തുന്ന, യുപിഎസ്‌സി നടത്തുന്ന, ഇന്ത്യയിലെ ഏറ്റവും 
വലിയ മത്സരപരീക്ഷ. ഇന്ത്യൻ സിവിൽ സർവീസ് 
എന്ന യുപിഎസ്‌സിയുടെ വജ്രായുധം ഐഎഎസ്, 
ഐപിഎസ്, ഐഎഫ്എസ് തുടങ്ങി 24 കാറ്റഗ
റിയുള്ള പദവികൾ കാത്തിരിക്കുന്ന മഹാലക്ഷ്യം. 
ഞാൻ വീണ്ടും സാറിനെ പ�ോയി കണ്ടു. അദ്ദേഹം 
എനിക്ക് ഒരു ഉപദേശം തന്നു. ''നീ ഇപ്പോൾ +1 
വിദ്യാർത്ഥിയാണ്. നീ നിന്റെ മുഴുവൻ ശ്രദ്ധയും 
ഇതിനായി ക�ൊടുക്ക്. +2 കഴിഞ്ഞ് ഡിഗ്രി എടു
ത്താൽ മാത്രമേ എഴുതാൻ കഴിയൂ. എന്തായാലും നീ 
പഠിക്ക്, നമുക്ക് ന�ോക്കാം.''
വർഷം 2012, ഞാൻ +2വിന് പഠിക്കുന്നു. അന്ന് 
എനിക്ക് 18 വയസ്സ് പൂർത്തിയായ സമയം. (ന�ോ
ക്കേണ്ട, വളർച്ചക്കുറവും പ�ോഷകക്കുറവും കാരണം 
എന്നെ ഏഴാം വയസ്സിലാണ് സ്‌കൂളിൽ ചേർക്കു
ന്നത് ). 11 ഡിസംബര്‍ 2012 - ഞാൻ സ്പെഷ്യൽ ട്യൂ

ഷനുവേണ്ടി ട്യൂട്ടോറിയലിൽ ഇരിക്കുന്നു. പെട്ടെന്ന് 
എന്റെ നട്ടെല്ലിൽ കൂടി ഒരു തരിപ്പ് കടന്നുപ�ോയി. പു
റകെതന്നെ വേദനയും തുടങ്ങി. ഞാൻ സാറിന�ോട് 
അനുവാദം ച�ോദിച്ച് ഉപ്പിട്ട സ�ോഡാ നാരങ്ങാവെ
ള്ളം വാങ്ങിക്കുടിച്ചു. തിരിച്ചുവരുന്ന വഴി ഒന്നു ശർദ്ദി
ച്ചു. പെട്ടെന്ന് ക്ലാസ് സൈലന്റ് ആയി. ഞാൻ ന�ോ
ക്കുമ്പോൾ എല്ലാരും എന്നെത്തെന്നെ ശ്രദ്ധിക്കുന്നു. 
സാർ ആണെങ്കിൽ പേടിച്ചാണ് നിൽക്കുന്നത്. ഞാൻ 
പെട്ടെന്ന് മുഖംതുടച്ചപ്പോൾ കൈയിലും വായിലും 
ആയി ച�ോര! പെട്ടെന്ന് എന്റെ ബ�ോധംപ�ോയി. 
പിന്നീട് കണ്ണുതുറക്കുമ്പോൾ ഞാൻ ഹ�ോസ്പിറ്റലിൽ 
ആണ്. സ്‌കാനിംഗ് ചെയ്യണമെന്ന് ഡ�ോക്ടർ 
പറഞ്ഞു. അങ്ങനെ 12-12-2012 ഉച്ചക്ക് 12 മണിക്ക് 
എന്റെ ആദ്യ യുഎസ്ജി സ്‌കാൻ നടന്നു. റിപ്പോർട്ട് 
ഡ�ോക്ടറെ കാണിച്ചപ്പോൾ അദ്ദേഹം എത്രയും പെ
ട്ടെന്ന് മെഡിക്കൽ ക�ോളേജിൽ പ�ോകാൻ പറഞ്ഞു, 
കാരണം എന്റെ പാൻക്രിയാസ് ഗ്രന്ഥിയിൽ നീർ
വീക്കം വന്നിരിക്കുന്നു. ഏത് നിമിഷവും പ�ൊട്ടാം. 
അപ്പോൾ തന്നെ വാപ്പി എന്നെയും ക�ൊണ്ട് 
വണ്ടാനം മെഡിക്കല്‍ ക�ോളജിൽ പ�ോയി. അവിടെ 
മൂന്നു മാസം ആഹാരമ�ോ വെള്ളമ�ോ തരാതെ ഡ്രിപ് 
ഫ്ലൂയിഡ് മാത്രം ഇട്ട് കിടത്തി. ഇതിനിടയിൽ നഴ്സിംഗ് 
റൂമിൽ ഒരു സിസ്റ്റർ മറ്റൊരു സിസ്റ്ററ�ോട് പറയുന്നത് 
ഞാനും വാപ്പിയും വ്യക്തമായി കേട്ടു: ''18 വയസ്സേ 

�	 സാന്ത്വന പരിചരണ കൺസൾട്ടേഷൻ / ടെലിഹെൽത്ത് / രജിസ്ട്രേഷൻ: 96458 84889 / 86068 84889
�   കുട്ടികളുടെ പാലിയേറ്റീവ് കെയർ ഒ.പി: 90721 01193 
�	 സഹയാത്ര / ഡ�ൊണേഷൻ / കുട്ടികളുടെ വിദ്യാഭ്യാസ സഹായം: 97467 45504
�	 വ�ോളന്റിയർ പരിശീലനം / പ�ൊതുജന ബ�ോധവത്ക്കരണം: 81138 27540
�	 ഓൺലൈൻ സർട്ടിഫിക്കറ്റ് ക�ോഴ്‌സുകൾ: 90726 20041
�	 ക്ലാസ്സ്‌റൂം പരിശീലന പരിപാടികൾ (തിരുവനന്തപുരം): 85899 98760
�	 സംസ്ഥാന / ദേശീയതല പാലിയേറ്റീവ് കെയർ ഡയറക്ടറി: 97467 45501
�	 ഹ്യൂമൻ റിസ�ോഴ്‌സസ്: 90726 20258
�	 മറ്റു വിവരങ്ങൾ: 97467 45497
�	 ഇ-മെയിൽ: info@palliumindia.org 

പാലിയം ഇന്ത്യയുമായി ബന്ധപ്പെടാനുള്ള നമ്പറുകൾ: 

ആയിട്ടുള്ളു, ബെഡ് നമ്പർ 10ലെ പേഷ്യന്റിന്. കള്ളു
കുടിച്ച് അവന്റെ പാൻക്രിയാസ് പണിയായി.” 
ഇതുകേട്ട വാപ്പി പ�ോയി പ്രശ്‌നമുണ്ടാക്കി, അതും 
വളരെ ദേഷ്യത്തോടെ.
''6 വയസ്സുകാരൻ ഏത് ബാറിലാണ് പ�ോയി മദ്യപി
ച്ചത്. കാര്യം അറിയാതെ അഭിപ്രായം പറയരുത് ''.
ഞാൻ വിചാരിച്ചു ആ നഴ്സുമാരെ അപ്പോൾ തെക്കോ
ട്ടെടുക്കുമെന്ന്. പിന്നീട് ഡ�ോക്ടർ വന്നപ്പോൾ ഞങ്ങൾ 
ഇത് പരാതിയായി പറഞ്ഞു. അപ്പോൾ അദ്ദേഹം 
പറഞ്ഞു, “ഇവിടെ ഈ ര�ോഗത്തിന് ചികിത്സ ചെ
യ്യാനുള്ള ഉപകരണങ്ങൾ ഇല്ല. നിങ്ങൾ നേരെ മെ
ഡിക്കൽ ട്രസ്റ്റ് ഹ�ോസ്പിറ്റലിലേക്ക് പ�ോകൂ, അവിടെ 
എല്ലാ ഫെസിലിറ്റിയും ഉണ്ട്.”
അങ്ങനെ ഞങ്ങൾ എറണാകുളത്ത് എത്തി. അവി
ടെവെച്ച് ഇആര്‍സിപി എന്നൊരു ചെറിയ സർജറി 
ചെയ്തു. അതിന് ശേഷം ഒരു വർഷം കുഴപ്പം ഇല്ലായി
രുന്നു. വീണ്ടും വയ്യാതെ ആയപ്പോൾ നേരെ കലൂർ 
ഉള്ള പിവിഎസ് ഹ�ോസ്പിറ്റലിൽ പ�ോയി. അവിടുന്ന് 
അമൃത, ലേക്‌ഷ�ോര്‍, ലിസി, ആസ്റ്റര്‍ മെഡിസിറ്റി, 
റെനല്‍ മെഡിസിറ്റി എന്നിങ്ങനെ എറണാകുളത്തുള്ള 
മുഴുവൻ ഹ�ോസ്പിറ്റലും കേറിയിറങ്ങി. 4 സർജറി, 12 
ഇആര്‍സിപി, 24 എന്‍ഡോസ്കോപ്പി, നാല്പത�ോളം 
സ്‌കാനിംഗ് എന്നിങ്ങനെ 8 വർഷത്തെ നരക 
ജീവിതം. ഇതിനിടയിൽ ഞാൻ വീട്ടിൽ ഇരുന്നു 
പഠിച്ച് നല്ല മാർക്കോടെ ഡിഗ്രി, പിജി എന്നിവ വിജ
യകരമായി പൂർത്തിയാക്കി. ഇതിന�ോട�ൊപ്പം തന്നെ 
സിവിൽ സർവീസ് പ്രിലിമിനറിയും പാസ്സായി. 
മെയിന്‍ എക്സാം ആയപ്പോൾ ഞാൻ ക�ൊച്ചി മെഡി
ക്കൽ ട്രസ്റ്റ് ഹ�ോസ്പിറ്റലിൽ ഐസിയുവിൽ ആയിരു
ന്നു. ഞാൻ കടവന്ത്രയിൽ ആണ്, എന്നാൽ  പരീക്ഷാ
കേന്ദ്രം കലൂരിൽ. വെറും ഒരു കില�ോമീറ്റര്‍ ദൂരം. ഞാൻ 

അവര�ോട് കരഞ്ഞു കാലുപിടിച്ചു, പരീക്ഷ എഴുതാൻ 
പ�ോകാൻ വേണ്ടി. പക്ഷേ, അവർ അത് തള്ളിക്കള
ഞ്ഞു. അന്നു ഞാൻ അനുഭവിച്ച മന�ോവേദന ആരും 
കണ്ടില്ല. എഴുതി ത�ോറ്റുവെങ്കിൽ ഞാൻ അത് പ�ോട്ടെ
യെന്നു വെച്ചേനെ. പക്ഷേ ഇത് അങ്ങനെയല്ലല്ലോ. 
മൂന്നു വർഷത്തെ എന്റെ കഷ്ടപ്പാടിന് ഒരു പുല്ലിന്റെ 
വിലപ�ോലും ഇല്ലാതായ അവസ്ഥ. 
അതിന് ശേഷം ഞാൻ ആര�ോടും സംസാരിച്ചില്ല. 
എപ്പോഴും ഒറ്റയ്ക്കായി നടപ്പും കിടപ്പും എല്ലാം. ഒരു 
സൗഹൃദത്തിനായി ആര�ോടും അടുക്കാത്തതിനാൽ 
സുഹൃത്ത് എന്ന ഒരു കാര്യം എന്റെ ജീവിതത്തിൽ 
ഇല്ലാതായി. ഒരു ജ�ോലി അത്യാവശ്യമായി വന്ന
പ്പോൾ പിഎസ്‌സിയിലേക്ക് തിരിഞ്ഞു. എഴുതിയ 
ആദ്യ പരീക്ഷയില്‍ തന്നെ ലിസ്റ്റിൽ കേറിയെങ്കിലും 
നിയമനം ലഭിച്ചില്ല, ലിസ്റ്റ് ക്യാന്‍സല്‍ ആയി. അവി
ടംത�ൊട്ട് എന്റെ പതനം ആരംഭിച്ചു. പിന്നീട് ഒരു 
സൂപ്പർ മാർക്കറ്റിൽ ബില്ലിങ്ങിൽ 8500/- രൂപ ശമ്പ
ളത്തിൽ ജ�ോലിക്ക് കയറി. പക്ഷേ ഒരു വർഷം തി
കയ്ക്കാൻ എനിക്ക് കഴിഞ്ഞില്ല.
വർഷം 2019.  തിരുവനന്തപുരം മെഡിക്കൽ 
ക�ോളേജിൽ വെച്ച് എന്റെ സ്പ്ലീന്‍ എടുത്തുകള
ഞ്ഞു. എന്നിട്ട് ഡ�ോക്ടർമാർ ഒരു പേരും ഇട്ടു. ''Chronic 
calcific pancreatitis: Splenomegaly with portal 
hypertension''. പിന്നീട് 2020 ൽ തിരുവനന്തപുരം 
കിംസ്  ഹ�ോസ്പിറ്റലിൽ Frey procedure എന്ന് 
വിളിക്കുന്ന 12 മണിക്കൂർ നീണ്ട സർജറി നടത്തി. 
ഏകദേശം 25 ലക്ഷം രൂപ ചെലവായി.
വർഷം 2021. എന്റെ വാപ്പി ഷുഗർ കൂടി കാലിന്റെ 
അസ്ഥി പ�ൊടിഞ്ഞ് നടക്കാൻ കഴിയാത്ത അവ
സ്ഥയിൽ എത്തി. ആ സമയം ഞാൻ ഹെല്‍ത്തി 
ആയിരുന്നു. 80 കില�ോ ഭാരം വച്ചു. അതുക�ൊണ്ട് 

പീഡിയാട്രിക്ക്
പാലിയേറ്റീവ് കെയർ ഒ.പി.
ദിവസം	 :	 ശനിയാഴ്ച
സമയം	 :	 10 am മുതൽ 1 pm വരെ
സ്ഥലം	 :	 പാലിയം ഇന്ത്യ, 
		  ഐഷ മെമ്മോറിയൽ 
		  ആശുപത്രി, പരുത്തിക്കുഴി, 	
		  തിരുവനന്തപുരം - 695009

ബന്ധപ്പെടാനുള്ള നമ്പർ:
90721 01193

എന്റെ വാപ്പിയെ എന്നാൽ കഴിയുംവിധം ഞാൻ പരി
പാലിച്ചു. പെട്ടെന്ന് ഒരു ദിവസം വാപ്പിയുടെ ഇടത്തെ 
കാൽ കുമിള പ�ോലെ വീർത്തു വന്ന് പ�ൊട്ടി നീരും 
പഴുപ്പും വരാൻ തുടങ്ങി. ഞങ്ങൾ പെട്ടെന്നുതന്നെ 
ഹ�ോസ്പിറ്റലിൽ എത്തിച്ചു. അവിടുന്ന് തിരുവനന്ത
പുരം മെഡിക്കല്‍ ക�ോളജിൽ എത്തി 2021 ജനുവരി 
31ന് ഇടത്തെ കാൽ മുറിച്ചുമാറ്റി. 
സർജറി കഴിഞ്ഞു കാണാനായി എന്നെ അകത്തേയ്ക്ക് 
വിളിച്ചു, ഞാൻ ചെന്ന് ''വാപ്പി'' എന്ന് വിളിച്ചപ്പോൾ 
ഉറക്കത്തിൽ ഒന്നു ചിരിച്ചു. എന്നിട്ട് കൈക�ൊണ്ട് 
മീശ ഒന്ന് പിരിച്ചു, പെട്ടെന്നു തന്നെ മരിച്ചു. 
ഒരു നിമിഷം എന്താ ചെയ്യേണ്ടത് എന്നറിയാതെ 
ഞാൻ നിന്നു. പെട്ടെന്നുതന്നെ ബ�ോഡി ഏറ്റുവാങ്ങു
വാനുള്ള ഫ�ോർമാലിറ്റി ഒക്കെ തീർത്തു. ആ സമയം 
എന്തെന്നില്ലാത്ത ധൈര്യം ആയിരുന്നു. ബ�ോഡി കി
ട്ടിയപ്പോൾ മെഡിക്കല്‍ ക�ോളജിന് എതിർവശമുള്ള 
ഒരു പള്ളിയിൽ കയറ്റി ദേഹശുദ്ധി വരുത്തി രാജാവി
നെപ്പോലെ ഒരുക്കി ഇറക്കി വീട്ടിൽ എത്തിച്ചു, പെ
ട്ടെന്നുതന്നെ കബറടക്കി.
കബറടക്കുന്ന സമയം പെട്ടെന്ന് എന്റെ ബ�ോധം 
പ�ോയി ഞാൻ താഴെ വീണു. അന്ന് ത�ൊട്ട് വീണ്ടും 
എന്റെ വേദന തുടങ്ങി. 80 കില�ോ ഉണ്ടായിരുന്ന ശരീ
രഭാരം 42 കില�ോയിലേക്ക് മാറി. ഹ�ോസ്പിറ്റലിൽ 
ചെന്നപ്പോൾ അവർക്ക് ഒന്നും ചെയ്യാനില്ലെന്നതാ
യിരുന്നു മറുപടി. ഒടുവിൽ അവർ നിർദ്ദേശിച്ചതാണ് 
പെയിന്‍ ക്ലിനിക്കിൽ കാണിക്കാൻ. അവിടെ ചെ
ന്നപ്പോൾ അവർ എനിക്ക് മ�ോര്‍ഫിന്‍ ഗുളിക തന്നു. 
ഇപ്പോൾ 6 മാസമായി ഞാൻ മ�ോര്‍ഫിന്‍ എടുക്കുന്നു
ണ്ട്. ചില സമയം അതിലും വേദന നിൽക്കാറില്ല. 
ഇതിനിടയിൽ 3 പ്രാവശ്യം ഞാൻ ആത്മഹത്യക്ക് 
ശ്രമിച്ചുവെങ്കിലും എല്ലാം പാളിപ്പോയി.
ഇനി ഇപ്പോൾ യുദ്ധം ആരംഭിക്കുകയാണ്, വേദനയും 
ഞാനും തമ്മിൽ. മനസ്സും ശരീരവും തമ്മിൽ. ഞാൻ 
എന്തായാലും പ�ൊരുതിനിൽക്കാൻ തീരുമാനിച്ചു. 
പ�ൊരുതി ത�ോറ്റാൽ പ�ോട്ടേന്നു വെക്കും. എന്നാ
യാലും മരിക്കും. അത് പക്ഷേ ധീരനായി മീശപിരി
ച്ചു ചിരിച്ചുക�ൊണ്ട് മരിക്കണം. അല്ലാതെ ഒരു ഭീരു
വിനെപ്പോലെ ഓടിയ�ൊളിക്കാൻ എനിക്ക് പറ്റില്ല. 
കാരണം ഞാൻ നാസറുദ്ദിന്റെ മകനാണ്. മാതാപി
താക്കൾ മക്കളെ എങ്ങനെ ജീവിക്കണം എന്ന് പഠി
പ്പിക്കാറുണ്ട്. പക്ഷേ എന്റെ വാപ്പി എങ്ങനെ ജീവി
ക്കണമെന്നും എങ്ങനെ മരിക്കണമെന്നും എനിക്ക് 
കാണിച്ചു തന്നു. ഈ ഊർജ്ജം മതി എനിക്ക് മു
ന്നോട്ട് പ�ോകാൻ. എന്റെ വാപ്പി എപ്പോഴും പറയും. 
''ഡാ, കൂടിപ്പോയാൽ എന്തുസംഭവിക്കും? മരിക്കും. നീ 
അവിടെനിന്ന് താഴേക്ക് ചിന്തിക്ക്. അപ്പോൾ എല്ലാം 
ഈസി ആണ് ''. ആ വാക്കുകൾ ആണ് എന്ത് പ്രശ്ന
ത്തെയും നേരിടാനുള്ള ചങ്കൂറ്റം നല്‍കുന്നത്.

 My Dad is my King and I'm his servant.
പതിനഞ്ചാം വയസ്സിൽ മനസ്സുക�ൊണ്ട് കാക്കിയ
ണിഞ്ഞവനാണ് ഞാൻ. ആ ഒരു ഫീൽ ഉള്ളിലുള്ളി
ടത്തോളം ഞാൻ ഫൈറ്റ് ചെയ്യും.
ഞാൻ ഈ രചന ഇവിടെ പ്രസിദ്ധികരിച്ചതിനു 
പിന്നിലുള്ള ചേത�ോവികാരം എന്തെന്നാൽ - ഈ 
നിമിഷം എന്റെ മരണം നടക്കുകയാണ് എങ്കിൽ 
എന്റെ ജീവിതം കുറച്ചുപേരെങ്കിലും അറിയണം 
എന്നതാണ്.
സിവിൽ സർവീസ് മ�ോഹികള�ോട് ഒരു വാക്ക്.
''മഹത്തായ ഒരു ഉത്തരവാദിത്തമാണ് നിങ്ങളെ 
കാത്തിരിക്കുന്നത്. പ്രജകൾ ആണ് ഇവിടുത്തെ 
യഥാർത്ഥ യജമാനന്മാർ. നിങ്ങളുടെ മുന്നിൽ വരുന്ന 
ഓര�ോ എളിയ പ്രജകൾക്കും നിങ്ങൾ ഒരു സെര്‍വ
ന്റ് ആണ് ''. ഈ ബ�ോധം എപ്പോഴും നിങ്ങൾക്ക് 
വേണം.

ജയ്ഹിന്ദ്.
സത്യമേവ ജയതേ.

ഒപ്പം

ചെറിയ ചില കാര്യങ്ങൾ 
ജി. സാജൻ

പണ്ട് കേട്ട ഒരു കഥയാണ്. 
ചെറുപ്പക്കാരനായ ഒരു ഡ്രൈവറാണ് ടാക്‌സി

യുമായി വന്നത്. അയാൾ ന�ോക്കിയപ്പോൾ, വലിയ 
കുറച്ച് ബാഗുകളുമായി, നടക്കാൻ പ�ോലും ബുദ്ധിമു
ട്ടുന്ന വൃദ്ധയായ ഒരു സ്ത്രീയാണ് തന്നെ കാത്തിരിക്കു
ന്നത്. അയാൾ ബാഗുകൾ ഡിക്കിയിൽ വയ്ക്കാനും 
അവരെ കാറിലേക്ക് കയറാനുമ�ൊക്കെ സഹായിച്ചു. 
എങ്ങോട്ട് പ�ോകണം എന്ന് അവർ കൃത്യമായി പറ
ഞ്ഞുക�ൊടുത്തു. 
അത്ര ദൂരമുള്ള സ്ഥലമല്ല. കൂടിവന്നാൽ അര മണിക്കൂർ 
ഡ്രൈവ്. വണ്ടി ഓടിത്തുടങ്ങിയപ്പോൾ അവർ നിശ
ബ്ദമായി പുറംല�ോകം ന�ോക്കി ഇരിക്കുകയായിരുന്നു. 
കണ്ണാടിയിലൂടെ അയാൾ അവരെ ന�ോക്കി. ഒരുപ
ക്ഷേ തന്റെ മുത്തശ്ശിയുടെ പ്രായം. ഏകദേശം അതെ 
ഛായയും. എങ്ങോട്ടായിരിക്കും ഈ പ്രായത്തിൽ 
അവർ തനിച്ച്? 
എന്തോ ആല�ോചിച്ച് വണ്ടി മുന്നോട്ടോടിക്കുമ്പോൾ 
പിറകിൽ നിന്ന് ഒരു ശബ്ദം കേട്ടു. 
“മ�ോനെ, നമുക്ക് ഈവഴി പ�ോയാല�ോ?”
അവർ ചൂണ്ടിക്കാണിക്കുന്നത് അവർക്ക് പ�ോകേണ്ട
തിന്റെ എതിർ ദിശയാണ്!
“അതിലേപ�ോയാൽ വലിയ ചുറ്റല്ലേ? കൂടുതൽ സമ
യമെടുക്കും, കാശും കൂടുതലാവും.” അയാൾ  നിരു
ത്സാഹപ്പെടുത്തി 
“സാരമില്ല” അവർ പറഞ്ഞു. “പണം പ്രശ്‌നമാ
ക്കണ്ട…”
മടിയ�ോടെയാണ് അയാൾ അവർ പറഞ്ഞ വഴിയി
ലൂടെ വണ്ടി തിരിച്ചുവിട്ടത്. 
അവർ വലിയ ഉത്സാഹത്തോടെ പുറത്തേക്ക് ന�ോ
ക്കുകയാണ്. 
വഴിയിൽ വലിയ�ൊരു സ്‌കൂൾ ക്യാമ്പസ് കണ്ട
പ്പോൾ അവർ വലിയ സന്തോഷത്തോടെ പറഞ്ഞു: 
“അറിയാമ�ോ ഞാൻ ഒന്നാം ക്ലാസ്സിൽ പഠിച്ച 
സ്‌കൂളാണ്.”
അയാൾ അത്ഭുതത്തോടെ അവരെ ന�ോക്കി. അവർ 
ഏത�ോ ഓർമ്മകളുടെ കുത്തൊഴുക്കിൽ എന്നപ�ോലെ 
ഇരിക്കുകയാണ്. വളവുതിരിഞ്ഞ് ഒരു പഴയ പാർ

ക്കിന്റെ മുന്നിലൂടെയാണ് 
ഇപ്പോൾ കാർ പ�ോകു
ന്നത്. 
“ ന�ോ   ക്ക് ,  ന�ോ   ക്ക് , 
ഇവിടെ വച്ചാണ് ഞാൻ 
അദ്ദേഹത്തെ ആദ്യമായി 
കാണുന്നത്…”
അവരിലിപ്പോൾ അയാൾ  
കാണുന്നത് ദശകങ്ങൾ
ക്ക് പിറകിലുള്ള ഒരു കൗ
മാരക്കാരിയെ ആണ്. 
ഓർമ്മകളിൽ അവരുടെ 
മുഖം തിളങ്ങുന്നു. 
വീണ്ടും പുതിയ പുതിയ കാഴ്ചകൾ.
ഓര�ോന്ന് കാണുമ്പോഴും അവരുടെ ഉത്സാഹവും 
സന്തോഷവും കൂടി വരുന്നതുപ�ോലെയാണ്.
“ന�ോക്ക്, ഇവിടെയാണ് ഞങ്ങൾ കുട്ടികളുമായി 
സായാഹ്ന സവാരിക്ക് വരിക...” 
“ഇവിടെയാണ് ഞാൻ ആദ്യമായി ജ�ോലി ചെയ്തത്...” 
“ഇവിടെയാണ് ഞാൻ എന്റെ ആദ്യത്തെ മ�ോളെ പ്ര
സവിച്ചത്…” 
“ഇവിടെയാണ് ഞങ്ങളുടെ മക്കൾ ആദ്യമായി 
സ്‌കൂളിൽ പ�ോയത്…” 
ആ ചെറിയ യാത്ര മുഴുവൻ അവരുടെ ജീവിതവുമായി 
ബന്ധപ്പെട്ട ചെറുതും വലുതുമായ കഥകൾ അവർ സ്വ
യമെന്നോണം പറഞ്ഞുക�ൊണ്ടിരുന്നു. 
അവർ കഥ പറയുന്നതിനനുസരിച്ച് അയാൾ 
കാറിന്റെ ദിശയും മാറ്റി. അവർ പ�ോകാൻ ആഗ്രഹിച്ച 
സ്ഥലത്തേക്കെല്ലാം വണ്ടിയ�ോടിച്ചു. ഓര�ോ കാഴ്ചകൾ 
കാണുമ്പോഴും അവരുടെ ഗൃഹാതുരത്വം കലർന്ന 
ഉത്സാഹം കൂടിവന്നതേയുള്ളു.
ഒടുവിൽ ആവശ്യത്തിൽ കൂടുതൽ സമയമെടുത്ത് 
കൂടുതൽ വഴിയിലൂടെ സഞ്ചരിച്ച് കാർ  അവരുടെ 
ലക്ഷ്യസ്ഥാനത്തെത്തി. 
അവരുടെ വലിയ ബാഗുകൾ പുറത്തെടുക്കാൻ 
അയാൾ  സഹായിച്ചു. അത�ൊരു വലിയ കെട്ടിടമാ
യിരുന്നു. ര�ോഗാതുരരായ, വൃദ്ധരായ മനുഷ്യരെ പാർ
പ്പിക്കുന്ന ഒരു ഹ�ോസ്‌പൈസ്. അസ്പൃശ്യമായ ഒരു 
ഏകാന്തത അവിടെ ഘനം തൂങ്ങി നിൽക്കുന്നതായി 

ത�ോന്നി. 
ഡ്രൈവറ�ോട് അയാളുടെ ക്ഷമാശീലത്തിന് പ്ര
ത്യേകം നന്ദി പറഞ്ഞ്, വലിയ ബാഗുകൾ തൂക്കി 
അവർ കെട്ടിടത്തിനുള്ളിലേക്ക് പ�ോയി. 
അയാൾ ആല�ോചിക്കുകയായിരുന്നു. അവരിനി ഒരി
ക്കലൂം ഈ കെട്ടിടത്തിൽനിന്ന് പുറത്തേക്ക് പ�ോകുക
യില്ലായിരിക്കണം. ഇപ്പോൾ നടത്തിയത് അവരുടെ 
ജീവിതത്തിലെ ഒരുപക്ഷേ അവസാനത്തെ യാത്ര 
ആയിരിക്കാം. അത് ഏറെ ആസ്വാദ്യകരമാക്കണം 
എന്ന് അവർ ആഗ്രഹിച്ചിരിക്കാം. അവരുടെ ഓർമ്മ
കളിലൂടെ ഒരു യാത്ര എന്ന് അവർ ഇതിനെ കണ്ടി
രിക്കാം.
ഒരുപക്ഷേ, എനിക്കു പകരം മറ്റൊരു ഡ്രൈവർ 
ആയിരുന്നെങ്കില�ോ? അയാൾ മുരടനായ ഒരു ചെറു
പ്പക്കാരൻ ആയിരുന്നെങ്കില�ോ? അയാൾക്ക് ഇത്രയും 
ക്ഷമ ഇല്ലായിരുന്നുവെങ്കില�ോ? കൂടുതൽ സമയവും 
വഴിയുമെടുക്കുന്ന ഒരു യാത്രയ്ക്ക് അയാൾ തയ്യാറാ
വാതെ ഇരുന്നെങ്കില�ോ? അയാൾ  ആല�ോചിച്ചു.
നമ്മുടെ ചെറിയ വിട്ടുവീഴ്ചകൾ മറ്റ് മനുഷ്യർക്ക് 
ചെറിയ ചില സന്തോഷങ്ങൾ നൽകുന്നത് നമ്മൾ 
എങ്ങനെ അറിയാനാണ്.
പ്രശാന്തമായ മനസ്സോടെ അയാൾ തിരിച്ച് വണ്ടി
യ�ോടിച്ചു. 

****
പണ്ടെപ്പോഴ�ോ വായിച്ച ഒരു കഥയാണ് 
ഇപ്പോൾ ഈ കഥ ഓർമ്മവന്നത് എന്റെ പ്രിയ 
സുഹൃത്ത് അജിത്തുമായി സംസാരിക്കുമ്പോഴാണ്. 
കേരളത്തെ ഒരു വൃദ്ധജന സൗഹൃദ സംസ്ഥാനമാ
ക്കാൻ നടത്തുന്ന ശ്രമങ്ങളുടെ ഭാഗമായി അജിത്ത് 
ഇടപെടുന്ന വിവിധ മേഖലകളെ കുറിച്ച് പറയുകയാ
യിരുന്നു.
അപ്പോഴാണ് എറണാകുളത്ത് ജനറൽ ആശുപത്രി
യ�ോട് ചേർന്നുള്ള പാലിയേറ്റിവ് കെയർ യൂണിറ്റിലെ 
അന്തേവാസികൾക്കായി അവിടെയുള്ള ഓട്ടോറിക്ഷാ
ത�ൊഴിലാളികൾ സൗജന്യമായി നടത്തുന്ന ഒരു യാ
ത്രയെകുറിച്ച് അറിഞ്ഞത്.
അവർക്ക് ആഗ്രഹമുള്ള വഴികളിലൂടെ ഒരു യാത്രയാ
ണിത്. പണ്ട് നടന്നുനീങ്ങിയ വഴികൾ,  പഠിച്ച സ്‌കൂ
ളുകൾ, പാർക്കുകൾ, ദേവാലയങ്ങൾ, സാംസ്‌കാരിക 
കേന്ദ്രങ്ങൾ, ഭക്ഷണ ശാലകൾ എന്നിങ്ങനെ അവർ
ക്ക് താത്പര്യമുള്ള വഴികളിലൂടെ ഒരു യാത്ര.
തികച്ചും സൗജന്യമായാണ് ഓട്ടോറിക്ഷ ത�ൊഴിലാ
ളികൾ ഈ യാത്ര ഏറ്റെടുത്തിരിക്കുന്നത്. കനിവ് 
എന്നാണ് സിഐടിയു നേതൃത്വം നൽകുന്ന ഈ 
ത�ൊഴിലാളി സംഘത്തിന്റെ പേര്. 
എറണാകുളം ജില്ല ആശുപത്രിയിൽ സാന്ത്വന 
വിഭാഗം ഇത്തരത്തിൽ ധാരാളം പ്രവർത്തനങ്ങൾ 
ഏറ്റെടുത്തുനടത്തുന്നുണ്ട് എന്ന് അജിത് പറയുന്നു. 
ആശുപത്രി സൂപ്രണ്ട് ഡ�ോ. ഷാഹിർഷായുടേതായി

രുന്നു ആശയം.
അതേ, ചെറിയ ചില കാര്യങ്ങൾ വലിയ സന്തോഷ
ത്തിന് കാരണമാവും. അതിനപ്പുറം ജീവിതത്തെ പ്ര
സക്തമാക്കുന്നതെന്താണ്?
(ദൂരദര്‍ശന്‍ കേന്ദ്രം മുന്‍ ഡെപ്യൂട്ടി ഡയറക്ടറാണ് 
ലേഖകന്‍).

കത്ത്/ അത്ഭുതങ്ങള്‍

സെപ്റ്റംബര്‍ ലക്കം പ�ൊതുവേ പറഞ്ഞാൽ 
‘ക്ഷ’ പിടിച്ചു. ആ റെയിൻ സെറ്റ് അപ് ആണ് 
അത്ഭുതം, സാരമായ അത്ഭുതം. മഴ കാണാൻ 
മ�ോഹിക്കുന്ന ര�ോഗിയും ആ മ�ോഹം നിറവേ
റ്റാൻ ഒരുങ്ങുന്ന പരിചാരകരും.  ജീവിതത്തെ 
ധന്യമാക്കുന്നത് ഇതു മാതിരിയുള്ള അത്ഭുത
ങ്ങൾ തന്നെ. എന്തിനു മർത്യായുസ്സിൽ സാ
രമായതു ചില സുന്ദരസന്ദർഭങ്ങൾ, അല്ല, മാ
ത്രകൾ മാത്രം...

കെ. ഗ�ോവിന്ദൻകുട്ടി
തിരുവനന്തപുരം

ദിവസം വരും. അങ്ങനെ ചെറിയ പെരുന്നാൾ 
എത്തി. മൂന്ന് ദിവസം അവധി കിട്ടി. എല്ലാ പ്രവാസി
യെയും പ�ോലെ അയാളും സന്തോഷിച്ചു. പ്രത്യേകി
ച്ച്, സഹ�ോദരനും ഭാര്യയും രണ്ട് ചെറിയ കുട്ടികളും 
ഒരു സന്ദർശനത്തിന് എത്തിയ സമയം. മാസങ്ങൾ
ക്കുശേഷം അവരെ കാണാൻ ആ അവധി ദിവസം 
അയാൾ പ�ോകുകയാണ്.
പ�ോകുന്നതിന് ത�ൊട്ടുമുൻപാണറിഞ്ഞത്, കൂടെ താ
മസിക്കുന്ന ഒരാൾക്ക് പനിയുണ്ട്; ആശുപത്രിയിൽ 
പ�ോകുകയാണ്. ക�ോവിഡ് കാലമാണ്. ആദ്യമ�ൊ
ന്ന് ഭയന്നെങ്കിലും തനിക്ക് പ്രശ്നം ഒന്നുമില്ലല്ലോ 
എന്നോർത്ത് അയാൾ സഹ�ോദരനെ കാണാൻ
പ�ോയി. അവിടെവെച്ച് അയാൾക്ക് വല്ലാത്ത തല
വേദന വന്നു. പെട്ടെന്നുതന്നെ ആ വീട്ടിൽനിന്നും 
മാറി മറ്റൊരു വീട്ടിലേക്ക് ഒറ്റക്കുപ�ോയി താമസിച്ചു. 
അടുത്തദിവസം ക�ോവിഡ്-19 ടെസ്റ്റ് നടത്തി. പ�ോ
സിറ്റീവ് ആയിരുന്നു.
ഇവിടെനിന്നായിരുന്നു എല്ലാത്തിനും തുടക്കം. 

സാമൂഹിക പ്രതിബദ്ധതയും യുവജനങ്ങളും 

മാളവിക എം.എസ്.

സാമൂഹിക സേവനം, വ്യക്തിത്വ വികസനം, 
കൂടാതെ ഒരു വ്യക്തിയെ മാനസിക

മായും, ആര�ോഗ്യപരമായും സഹായിക്കുക എന്നീ 
ലക്ഷ്യങ്ങള�ോടെയാണ് ഞാൻ എൻ.എസ്.എസ്സിൽ 
ചേരുന്നത്. ആദ്യമ�ൊക്കെ അതിന് എനിക്കു 
കഴിയുമ�ോ എന്ന് എനിക്കും, എന്നെപ്പോലെതന്നെ 
എന്റെകൂടെ നിൽക്കുന്നവർക്കും സംശയമുണ്ടായി. 
അത് എന്നെക്കൊണ്ടെത്തിച്ചത് ഒരു അടുത്ത കൂട്ടു
കാരന്റെ അനുഭവത്തിലേക്കായിരുന്നു. അത് നിങ്ങൾ
ക്കായി പങ്കുവയ്ക്കാം.
ഇത് നടക്കുന്നത് 2020 ജൂൺ മാസത്തിലാണ്. പെ
ട്ടെന്നുള്ള തലവേദനയും പനിയുമായിരുന്നു അയാളെ 
ജീവിതത്തിലെ ഒറ്റപ്പെടലിലേക്ക് തള്ളിയിട്ടത്.
പുള്ളിക്കാരൻ ഒരു പ്രവാസിയാണ്. സമയംതെ
റ്റിയ ജ�ോലിത്തിരക്കും, മാനസിക സംഘർഷങ്ങളും 
എല്ലാം സഹിച്ച് ജീവിക്കുമ്പോൾ ഇടയ്ക്ക് ഒരു അവധി 

പരിശ്രമം, 
ലക്ഷ്യത്തോടെയാവട്ടെ 

വാര്‍ത്തകള്‍ വിശേഷങ്ങള്‍

''ഇത്രയുംകാലം എത്രയ�ോ ആശുപത്രികളിൽ കേ
റിയിറങ്ങി! ഈ രണ്ടാഴ്ചക്കാലത്തെ അനുഭവം 

ജീവിതത്തിൽ ഉണ്ടായിട്ടില്ല. എത്ര സ്‌നേഹത്തോ
ടെയാണ് ഞങ്ങളെ ന�ോക്കിയത്! ഇതിന�ൊക്കെ 
എങ്ങനെ നന്ദി പറയണമെന്ന് അറിയില്ല.'' ഇത്രയും 
പറഞ്ഞപ്പോൾ ആ യുവതി പ�ൊട്ടിക്കരഞ്ഞുപ�ോയി. 
നമ്മുടെ സിസ്റ്ററിന്റെ കൈപിടിച്ച് കുറച്ചുനേരം 
കരഞ്ഞു. സിസ്റ്റർ ഒന്നും മിണ്ടിയില്ല. വെറുതെ കൂടെ
യിരുന്നു.
ഒരു മിനിട്ടോ മറ്റോ കഴിഞ്ഞുകാണും; യുവതി കണ്ണീർ 
തുടച്ചു തലപ�ൊക്കി ന�ോക്കി.
''നിങ്ങൾ എല്ലാരും എങ്ങനെ ഇത്രയും സ്‌നേഹമുള്ളവ
രായി? ഒരാൾ പ�ോലും ദേഷ്യപ്പെട്ടില്ല. ഒരാൾ പ�ോലും 
സ്‌നേഹമില്ലാതെ പെരുമാറിയില്ല. ഇങ്ങനെയ�ൊക്കെ 
നടക്കുമ�ോ ഈ ല�ോകത്ത്?''
വിക്കിക്ക് ത�ോന്നുന്നു ഈ ച�ോദ്യമാണ് ഇരുപതാം പി
റന്നാളിന് പാലിയം ഇന്ത്യക്ക് കിട്ടിയ ഏറ്റവും വലിയ 

അവതരിപ്പിക്കുന്നത് വിക്കി

ഹാപ്പി
ബർത്ത് ഡേ!

സമ്മാനം. നിങ്ങളുടെ പുറകെയ�ൊക്കെ ഇങ്ങനെ നട
ക്കാനും ഇതുപ�ോലെ പലതും കാണാനും കേൾക്കാനും 
ഈ വിക്കിക്ക് അവസരം കിട്ടിയല്ലോ.
ഹാപ്പി ബർത്ത് ഡേ, പാലിയം ഇന്ത്യ!
ശാസ്ത്രം തിളച്ചാൽ പുച്ഛമാവുമ�ോ?
ബൈസ്റ്റാൻഡർ പണി വിക്കിയുടെ ഒരു സ്ഥിരം ത�ൊ
ഴിലാണെന്ന് അറിയാമല്ലോ. പ്രത്യേകിച്ച് വേലയും 
കൂലിയും ഇല്ലാതെ നടക്കുന്നവനെന്ന യശസ്സ് ഉണ്ടല്ലോ 
വിക്കിക്ക്. അതുക�ൊണ്ടായിരിക്കും പലരും ആശുപ
ത്രിയിൽ പ�ോകുന്ന സമയത്ത് വിക്കിയെ കൈമണി
യടിച്ച് കൂടെ ക�ൊണ്ടുപ�ോകുന്നത്. അങ്ങനെയ�ൊരു 
യാത്ര പ�ോയപ്പോൾ ഒരു ചിന്ത ത�ോന്നി.
എല്ലാവരും മ�ോളിൽ പ�ോകുന്നത് ഷ�ോപ്പിംഗിന് 
വേണ്ടി തന്നെയാണ�ോ, അത�ോ കുറച്ചു നേരം ഒന്ന് 
അടിച്ചുപ�ൊളിക്കാനും ഒക്കെക്കൂടെയാണ�ോ? സിനിമ 
കാണണമെങ്കിൽ സിനിമ കാണാം. ചില്വാനം കുറച്ച് 
കൂടുതൽ ഇറക്കണമെന്നേയുള്ളൂ. എ.സിയുണ്ട്. കാഴ്ചക

സഹ�ോദരൻ, കുടുംബത്തിന�ോട�ൊപ്പമായതിനാൽ 
ഈ വ്യക്തിയെ കുറ്റപ്പെടുത്താനും മാനസികമായി 
തകർക്കാനും തുടങ്ങി. കൂട്ടുകാരുടെ മുന്നിലും വീട്ടുകാ
രുടെ മുന്നിലും വളരെ മ�ോശമായി സംസാരിച്ചു. എന്റെ 
സുഹൃത്ത് മാനസിക സംഘർഷങ്ങളിലേക്ക് പ�ോ
യിത്തുടങ്ങി. ചുറ്റുമുള്ളവരുടെ കുത്തുവാക്കും കുറ്റപ്പെടു
ത്തലും അവഗണനയും കാരണം ആഹാരമ�ോ, മരു
ന്നുകള�ോ കിട്ടാതെ രണ്ടുദിവസം നിൽക്കേണ്ടിവന്നു.
അവിടെനിന്നും ആ വ്യക്തിയെ സംസാരത്തിലൂടെ 
മന�ോബലം നൽകി ജീവിതത്തിലേക്ക് ക�ൊണ്ടു
വരാൻ എനിക്കുകഴിഞ്ഞു. ചുറ്റുമുള്ളവർ എങ്ങനെ
യാണ�ോ ഒരാളെ കാണുന്നത്, അത് അയാളുടെ ജീ
വിതംതന്നെ മാറ്റിമറിക്കും.
ഒരു തെറ്റു ചെയ്തവൻ വീണ്ടും തെറ്റു ചെയ്യുമെന്ന് 
പറഞ്ഞ് ഒഴിച്ചു നിർത്തുന്നതിനേക്കാൾ നല്ലത് സാ

ഹചര്യം, ജീവിതരീതി എന്നിവ മാറ്റിക്കൊടുക്കുന്ന
താണ്. ഇതുപ�ോലെ ശാരീരികവും മാനസികവുമായ 
പ്രശ്‌നങ്ങൾ, സാമ്പത്തിക ബുദ്ധിമുട്ടുകൾ എന്നി
വയാൽ ഒരുപാടുപേർ കഷ്ടപ്പെടുന്നുണ്ട്. നമ്മളെക്കൊ
ണ്ട് കഴിയുംവിധം സഹായിക്കുക.
മനുഷ്യന് ദൈവം തന്ന കഴിവാണ്, സഹനബ�ോ
ധവും ക്ഷമയും. അത് നല്ലതിനുവേണ്ടിയും നമ്മുടെയും 
മറ്റുള്ളവരുടെയും ഉയർച്ചക്ക് വേണ്ടിയും ഉപയ�ോഗി
ക്കാൻ കഴിയുക എന്ന ആശയം മനസ്സിൽ ഉള്ളിട
ത്തോളം കാലം ഞാൻ ഒരു എൻ.എസ്.എസ് അനു
ഭാവിയാണ്. അത് എന്നെ എന്നും നല്ല മനുഷ്യനാ
ക്കി മാറ്റും എന്നാണ് ഉറച്ച വിശ്വാസം.
മനസ്സ് നന്നാവട്ടെ, മനസ്സുകൾ ഒന്നാകട്ടെ.
(മഹാത്മാ ഗാന്ധി ക�ോളേജിലെ വിദ്യാർത്ഥിയാണ് 
മാളവിക).

ള�ൊക്കെ കണ്ട് അങ്ങനെ നടക്കാം. വിശക്കുമ്പോൾ 
വല്ലതും കഴിക്കാം. ആകെ ഒരു രസം. ഇതിനല്ലേ 
പകുതി ആളുകളും പ�ോകുന്നത്. ആണെന്നാണ് വിക്കി
ക്ക് ത�ോന്നുന്നത്.
അപ്പോൾ ആശുപത്രിയിലും ഇതുപ�ോലെ ഒരു അന്ത
രീക്ഷം ഉണ്ടാക്കാൻ കഴിയുന്ന കാലം വരുമ�ോ? ആശു
പത്രിയിൽ പ�ോകുന്നവർക്കെല്ലാം ഒരുപാടു നേരം 
കാത്തിരിക്കേണ്ടി വരാറുണ്ട്. അതിന് പെട്ടെന്നൊ
ന്നും വ്യത്യാസം വരുമെന്നൊന്നും പ്രതീക്ഷിക്കുന്നില്ല. 
അപ്പോൾ ഈ വലിയവലിയ സ്വകാര്യ ആശുപത്രി
കളിൽ എങ്കിലും ഇതുപ�ോലെയുള്ള ഒരു അന്തരീക്ഷം 
കിട്ടാത്തതെന്താ?
ഇതിപ്പോ ഇങ്ങനെ ഒരു ചിന്ത വരാൻ കാര്യം പറയാം. 
സുമിത്ര അമ്മായിയുടെ കൂടെ ഒരു സൂപ്പർ സ്‌പെഷ്യ
ലിസ്റ്റ് ഡ�ോക്ടറെ കാണാൻ വിക്കി പ�ോയി. സുമിത്ര 
അമ്മായിയുടെ മകളും - അതായത് വിക്കിയുടെ 
കസിൻ. ശ�ോഭ. വീൽചെയർ ഉന്താനും കൂട്ടുക�ൊടു
ക്കാനും ഒക്കെയായി വിക്കിയും. സുമിത്ര അമ്മായി
ക്ക് നടക്കാൻ പാടാണ്. നടക്കുമ്പോൾ ഭയങ്കര വേദന
യാണ് മുട്ടിന്. ഇപ്പോഴാണെങ്കിൽ തലകറക്കവുമുണ്ട്. 
ഇരിക്കുമ്പോഴും, നിൽക്കുമ്പോഴും, നടക്കുമ്പോഴും ഒക്കെ 
തലകറക്കം. വീൽചെയറിൽ ഇരിക്കുമ്പോഴും വീണു
പ�ോകുമ�ോയെന്ന ത�ോന്നൽ വരുന്നതുക�ൊണ്ട് മുറുകെ 
വീൽചെയറിന്റെ കൈയിൽ പിടിച്ചിട്ടുണ്ട് അമ്മായി. 
ആ രീതിയിലാണ് വിദഗ്ദ്ധന്റെ അടുത്തെത്തുന്നത്.
വിദഗ്ദ്ധൻ തികഞ്ഞ പുച്ഛത്തോടുകൂടി പറഞ്ഞ സ്വാഗത
വചനം: ''മഹാറാണി സിംഹാസനത്തിൽ ഇരിക്കുന്നതു
പ�ോലെ ഇങ്ങനെ ഇരുന്നാലുണ്ടല്ലോ, കൈ അവിടെയും 
ഇവിടെയും തട്ടി പിന്നെ അതു പണിയാവും. അല്പം ഒതു
ങ്ങിയ�ൊക്കെ ഇരിക്കണം.''
വീണുപ�ോകുമ�ോയെന്ന് ഭയന്ന് മുറുകെ പിടിച്ചിരുന്ന 
കൈ പെട്ടെന്ന് പേടിച്ച് മാറ്റിയ അമ്മായിയുടെ മുഖം 
ആകെ വിളറി.
അവിടെനിന്ന് ഓര�ോ വാചകവും പുച്ഛം നിറഞ്ഞതായി
രുന്നു. ഇങ്ങേർക്ക് ഉള്ളിൽ കിടക്കുന്ന ശാസ്ത്രം മുഴുവൻ 
തിളച്ചു മറിഞ്ഞ് വെറും സാധാരണ ആം ആദ്മിയ�ോ
ട�ൊക്കെ ഉണ്ടാകുന്ന പുച്ഛമായതാണ�ോ ഇത്?
ഉടനെ മനസ്സിലായി; പുച്ഛം ആം ആദ്മിയ�ോട് മാത്ര
മല്ല; മറ്റു ഡ�ോക്ടർമാരെയും അദ്ദേഹത്തിന് പുച്ഛമാണ്.
''ഇതാരാ ഈ കണ്ട മരുന്ന് മുഴുവൻ എഴുതിക്കൂട്ടിയി

രിക്കുന്നത്. ഇങ്ങനെയുണ്ടോ ഒരു ചികിത്സ? പറയൂ 
ആരാണ്?''
''ഒരാളല്ല, പലരാണ് '', വിരണ്ടുപ�ോയ ശ�ോഭ പറഞ്ഞു.
''ക�ൊള്ളാം. ഇനി ഒരു അഞ്ചാറെണ്ണം കൂടി കൂട്ടിക്കോ; 
അപ്പൊ എല്ലാം തികയും.''
പരിശ�ോധന കഴിഞ്ഞ് വീണ്ടും കുറെ പരിഹാസം 
വിളമ്പി നാലു മരുന്നും കൂടി എഴുതിത്തന്നു വിദഗ്ദ്ധൻ. 
ര�ോഗത്തെപ്പറ്റി ഒരു വിശദീകരണവും ഇല്ല.
“നാലു ദിവസം കഴിഞ്ഞ് ക�ൊണ്ടുവന്നു കാണിക്കണം. 
സിസ്റ്ററ�ോട് സമയം വാങ്ങിയിട്ട് പ�ോണം. പറഞ്ഞാൽ 
പറഞ്ഞ സമയത്തു വരണം. ത�ോന്നിയ സമയത്തു 
വന്നാൽ ചിലപ്പോൾ ന�ോക്കാനാളുണ്ടാവില്ല.'' ഈ 
സ്‌നേഹവചനത്തോടgകൂടി അദ്ദേഹം നമ്മളെ യാ
ത്രയാക്കി.
പുറത്തുവന്ന സിസ്റ്ററ�ോട് അന്വേഷിച്ചു എന്തൊക്കെ
യാണ്, എന്തിനുള്ളത�ൊക്കെയാണ് ഈ മരുന്നുകൾ 
എന്ന്. അൽപ്പം കരുണയുള്ള സിസ്റ്റർ പറഞ്ഞുതന്നു. 
ഒരെണ്ണം തലകറക്കത്തിനുള്ളത്, പിന്നൊന്ന് രണ്ടിനം 
വൈറ്റമിൻ ചേർന്നത്, മൂന്നാമത്തേത് ശരീരത്തിൽ 
രക്തം ഊറാനുള്ളത്. അത് നേരത്തെ കഴിച്ചുക�ൊണ്ടി
രുന്ന മരുന്നുകളുടെ കൂട്ടത്തിൽ ഒരെണ്ണം ഉള്ളതാണ്. 
അതിന്റെ കൂടെ ഇതും. പിന്നെ നാലാമത്തേത് വയറിന് 
എരിച്ചിൽ വരാതിരിക്കാനുള്ള മരുന്ന്.
വിദഗ്ദ്ധ ഡ�ോക്ടറായ മഹാനുഭാവാ, സുമിത്ര അമ്മാ
യിയ�ോ ശ�ോഭയ�ോ ഈ വിക്കിയ�ോ ഇനി എന്തു ര�ോഗം 
വന്നാലും അങ്ങയുടെ അടുത്ത് എത്തില്ല. ഉറപ്പ്. വിക്കി
യുടെ വാക്കാണ്.
വിദ്യാഭ്യാസം
ഇടിവെട്ടിയവനെ പാമ്പുകടിച്ചു എന്നുപറഞ്ഞ സ്ഥി
തിയായി. അമ്മായിയെ ആശുപത്രിയിൽ കാണിച്ച് 
ഉള്ളിൽ നിറയെ ര�ോഷവും നിസ്സഹായതയും സങ്ക
ടവും നിറഞ്ഞാണ് സുമിത്ര അമ്മായിയും ശ�ോഭയും വീ
ട്ടിലെത്തിയത്. വീട്ടിലെത്തുന്നതുവരെ പിടിച്ചുനിന്ന 
ശ�ോഭ, അമ്മായിയുടെ അടുത്തുനിന്നു മാറിനിന്ന് കര
ഞ്ഞുപ�ോയി. ഒരുപാട് വിഷമങ്ങൾ കഴിഞ്ഞ ഒരു വർ
ഷമായി അനുഭവിച്ചു പ�ോരുകയാണ് ശ�ോഭ. ആ ഡ�ോ
ക്ടറുടെ ക്രൂരമായ പെരുമാറ്റം സഹിക്കാന�ൊക്കാത്തതി
ന്റെ കാരണം നേരത്തെ ഉള്ളിൽ നിറച്ചു വച്ചിരിക്കുന്ന 
ദുഃഖമായിരിക്കും.
അമ്മായിക്ക് ചായ ക�ൊടുക്കണം. വിക്കിക്കും കിട്ടാൻ 
സാധ്യത ഉണ്ടായിരുന്നു. വിക്കി കാത്തുനിന്നു. കണ്ണുതു
ടച്ച് ശ�ോഭ അടുക്കളയിൽ കയറി. ഭാഗ്യക്കേട്. അത�ോ 
മനസ്സിന്റെ വിഷമമെല്ലാം പ്രവൃത്തിയിൽ പ്രതിഫലി
ച്ചത�ോ? ചായ പുറത്തെടുക്കുമ്പോഴേക്കും തിളച്ച ചായ 
കാലിൽവീണു.
പാലിയം ഇന്ത്യയിൽ സൗജന്യസേവനത്തിന് വരുന്ന 
പ്ലാസ്റ്റിക് സർജനാണ് ഡ�ോക്ടർ നന്ദകുമാർ. വണ
ങ്ങേണ്ട മനുഷ്യൻ. അദ്ദേഹം പറഞ്ഞുതന്നിട്ടുള്ളതുക�ൊ
ണ്ട് പെട്ടെന്ന് ശ�ോഭയുടെ കാലിലെ പ�ൊള്ളിയ ഭാഗ
ത്തേക്ക് പൈപ്പ് തുറന്നുവിട്ട് വെള്ളം ഒഴുക്കാൻ തുടങ്ങി. 

നന്ദകുമാർ സർ ഇത് പഠിപ്പിച്ചില്ലായി
രുന്നെങ്കിൽ വിക്കി വെള്ളം ഒഴിക്കുന്ന
തിനു പകരം ബെർന�ോൾ വാങ്ങാൻ 
ഓടിയേനെ. അതാണ് നല്ല മരുന്ന് 

എന്ന് വിശ്വസിച്ചിട്ടൊന്നുമല്ല. പരസ്യ
ങ്ങൾ കണ്ടു പരിചയിച്ചത് അതാണ് 

എന്നുള്ളതുക�ൊണ്ട് മാത്രം.

ഇത് വിക്കിക്ക് അറിഞ്ഞുകൂടായിരുന്നു, ഡ�ോക്ടർ നന്ദ
കുമാർ പറഞ്ഞുതരുന്നതു വരെ. നിങ്ങൾക്ക് ഇത�ൊക്കെ 
അറിയാമായിരുന്നോ?
നന്ദകുമാർ സർ ഇത് പഠിപ്പിച്ചില്ലായിരുന്നെങ്കിൽ 
വിക്കി വെള്ളം ഒഴിക്കുന്നതിനു പകരം ബെർന�ോൾ 
വാങ്ങാൻ ഓടിയേനെ. അതാണ് നല്ല മരുന്ന് എന്ന് 
വിശ്വസിച്ചിട്ടൊന്നുമല്ല. പരസ്യങ്ങൾ കണ്ടു പരിചയി
ച്ചത് അതാണ് എന്നുള്ളതുക�ൊണ്ട് മാത്രം.
അതിനെ തുടർന്ന് മറ്റൊരു ചിന്ത. നമുക്കൊക്കെ 
ആര�ോഗ്യം പ്രധാനമാണ്, ആണേ? നമുക്ക് ആര�ോഗ്യ 
വിദ്യാഭ്യാസം തരുന്നത് മുഴുവൻ മരുന്ന് കമ്പനിക
ളാണ്, അല്ലേ? അവർ ടിവിയിൽ കാണിച്ചു കാണിച്ച് 
മനസ്സിൽ തങ്ങിയ പേരുകളെല്ലാതെ മറ്റെന്തുണ്ടാവും 
നമ്മുടെ ഓർമ്മയിൽ?
സ്‌കൂളിൽ കുറച്ചു ശരീരശാസ്ത്രം വിക്കിയും പഠിച്ചതാണ്. 
ഹൃദയത്തിന്റെ ആ നാല് അറകളും, പിന്നെ ഒടയതമ്പു
രാനെ, കുറെ വാൽവുകളും. ഒക്കെ കാണാതെ പഠിച്ച് 
പരീക്ഷയ്ക്ക് കറക്ടായിട്ട് മറന്ന് എങ്ങനെയ�ൊക്കെയ�ോ 
പരീക്ഷ കടന്നുകൂടിയതാണ്.
ഇത�ൊക്കെയാണ�ോ പഠിക്കേണ്ടത്? അവനവന്റെ 
ജീവിതം വലിയ കുഴപ്പമില്ലാതെ മുന്നോട്ട് ക�ൊണ്ടു
പ�ോകാൻ അത്യാവശ്യമുള്ള (പ�ൊള്ളിയിടത്ത് വെള്ളം 
ഒഴിച്ചുക�ൊണ്ടേയിരിക്കുന്നതുപ�ോലെയുള്ള) പ്രധാന പാ
ഠങ്ങൾ അല്ലേ കുട്ടികളെ പഠിപ്പിക്കേണ്ടത്. അതിനു 
പകരം... എന്തൊരു കഷ്ടപ്പാടുകളായിരുന്നു വായിൽ 
ക�ൊള്ളാത്ത പേരുകളെല്ലാം കാണാപ്പാഠം പഠിക്കാൻ!
അത് പറഞ്ഞപ്പോഴാണ് പാലിയം ഇന്ത്യയിലെ ചായ് 
പേ ചർച്ചയിൽ കേട്ട മറ്റൊരു കാര്യം. വിദ്യാഭ്യാസത്തി
ന്റെ ലക്ഷ്യം എന്താണ് എന്ന ഗഹനമായ വിഷയം 
ആണ് ചർച്ചയിൽ വന്നത്. 'ജീവിതവിജയത്തിന് ' 
എന്നായിരുന്നു പ�ൊതുവേ ഉയർന്നുവന്ന ഉത്തരം. 
അങ്ങനെയെങ്കിൽ ജീവിതവിജയത്തിന് എന്തൊ
ക്കെയാണ് പ്രധാനമായും പഠിക്കേണ്ടത് എന്നുവരു
ന്നു അടുത്ത ച�ോദ്യം.
എന്തുത�ോന്നുന്നു? എന്തൊക്കെയാണ് പഠിക്കേണ്ടത്?
അവിടെ പറഞ്ഞുകേട്ട ഒരഭിപ്രായം ജീവിതവിജയ
ത്തിന് ഏറ്റവും അത്യാവശ്യം ഊഷ്മളമായ മനുഷ്യബ
ന്ധങ്ങളാണ് എന്നാണ്.
എങ്ങനെ ബാക്കിയുള്ളവരുമായി ഇടപെടാൻ സാ
ധിക്കുന്നു? എമ്പതിയും ഒരല്പം കാരുണ്യവുമ�ൊക്കെ 
കൈയിൽ ഉണ്ടെങ്കിൽ സുഹൃത്തുക്കളുമായും സഹപ്ര
വർത്തകരുമായും ഭാവിയിൽ ജീവിതപങ്കാളിയുമായും 
സ്‌നേഹത്തോടെ കഴിയാൻ സാധിക്കില്ലേ? അപ്പോ
ഴല്ലേ ജീവിതം ശരിക്കും വിജയിക്കുന്നത്? അല്ലാതെ 
ട്രൈകസ്പിഡ് വാൽവിന്റെ ആകൃതി പഠിച്ചുവച്ചാൽ 
മതിയ�ോ?
വാസ്തവം പറഞ്ഞാൽ അന്നുവരെ വിക്കി ആ രീതിയിൽ 
ചിന്തിച്ചിട്ടില്ല. തിരിഞ്ഞു ന�ോക്കുമ്പോൾ ഓർമ്മയുണ്ട്, 
ക്ലാസ്സിലെ എത്രയ�ോ വർഷം കൂടെപ്പഠിച്ച ഒന്നുരണ്ടു 
പേരുണ്ട്. അവരെ മിക്കവർക്കും ഇഷ്ടമാണ്. അതെ

ന്തുക�ൊണ്ടാണ് എന്ന് വിക്കി ഓർത്തപ്പോഴാണ് മന
സ്സിലായത്, ബാക്കിയുള്ളവർ പറയുന്നത് അവർ ശ്രദ്ധ
യ�ോടെ മിണ്ടാതിരുന്ന് കേൾക്കും എന്നത്. അതായി
രുന്നു അവരുടെ ഏറ്റവും വലിയ കഴിവ്. ചുരുക്കിപ്പറ
ഞ്ഞാൽ ആർക്ക് എന്ത് ബുദ്ധിമുട്ട് ഉണ്ടെങ്കിലും പ�ോയി 
പറയുന്നത് ഏറ്റവും കൂടുതൽ ഈ ഒന്നുരണ്ടു പേര�ോട് 
ആയിരിക്കും.
കുട്ടികൾ ഭാവിയിൽ ഒരു ജ�ോലിയിൽ പ്രവേശിച്ചാൽ 
ചെയ്യേണ്ട കാര്യങ്ങൾ ചെയ്തു തീർക്കാൻ മറ്റുള്ളവരുടെ 
പങ്കാളിത്തം അത്യാവശ്യമാവില്ലേ? ഇങ്ങനെ കാരു
ണ്യമുള്ളവർക്കല്ലേ അത് ഏറ്റവും കൂടുതൽ കിട്ടുക?
ഇത് പറഞ്ഞപ്പോഴാണ് നമ്മുടെ ഡ�ോക്ടർ സൗമ്യ 
പണ്ടുപറഞ്ഞ ഒരു വചനം ഓര്‍മ വരുന്നത്. തിരിച്ചു
കിട്ടും എന്നുമാത്രം പ്രതീക്ഷിച്ച് കാരുണ്യം കാണി
ക്കുന്നത് മൂഢത്തരം. പത്തുപേര�ോട് കാരുണ്യം കാ
ണിച്ചാൽ ഇതിൽ ഒന്നോ രണ്ടോ പേർ മാത്രമായിരി
യ്ക്കും തിരിച്ചത് കാണിക്കുക. മതി. ക�ൊടുക്കുന്നതത്രയും 
തിരിച്ചു കിട്ടണം എന്ന് ഉറപ്പിക്കുമ്പോഴാണ് മനുഷ്യബ
ന്ധങ്ങളിൽ എല്ലാം പ്രശ്‌നം ഉണ്ടാകുന്നത്. കുറെയ�ൊ
ക്കെ അങ്ങു ക�ൊടുക്കുക. തിരിച്ചു കിട്ടുന്നത് മഹാഭാഗ്യ
മെന്ന് കരുതുക. അപ്പോൾ കുഴപ്പമില്ല.
ആല�ോചിച്ചപ്പോൾ വളരെ ശരിയാണെന്ന് ത�ോന്നു
ന്നു വിക്കിക്ക്.

പാലിയേറ്റീവ് കെയർ ഡയറക്ടറി (ഓണ്‍‌ലൈന്‍)
ഇന്ത്യയിൽ പാലിയേറ്റീവ് കെയർ സേവനങ്ങൾ 
നല്കുന്ന സ്ഥാപനങ്ങളുടെ സംസ്ഥാനം തിരിച്ചുള്ള 
ഡയറക്ടറി പാലിയം ഇന്ത്യയുടെ വെബ്‌സൈറ്റിൽ 
ലഭ്യമാണ്. സാമൂഹിക സംഘടനകൾ, തൃതീയ 
പരിചരണ സ്ഥാപനങ്ങൾ, കാൻസർ കെയർ സെ
ന്ററുകൾ മുതലായവ, ബന്ധപ്പെടാനുള്ള വിവരങ്ങള�ോ
ട�ൊപ്പം പട്ടികയിൽ ഉൾപ്പെടുത്തിയിരിക്കുന്നു. ഓര�ോ 
സ്ഥാപനത്തിലെയും മ�ോർഫിൻ ലഭ്യതയും അത�ോ
ട�ൊപ്പമുണ്ട്. 
സാന്ത്വന പരിചരണം ആവശ്യമുള്ള ആർക്കും 
അവരുടെ ഏറ്റവും അടുത്തുള്ള കേന്ദ്രം കണ്ടെത്താൻ 
ഞങ്ങളുടെ ഡയറക്ടറി സഹായിക്കും. 
ദയവായി പാലിയം ഇന്ത്യയുടെ പാലിയേറ്റീവ് 
കെയർ ഡയറക്ടറി ന�ോക്കുക, നിങ്ങൾ അറിയുന്ന 
ഏതെങ്കിലും കേന്ദ്രം അതിൽ ഉൾപ്പെടുത്തിയിട്ടില്ലെ
ങ്കിൽ ഞങ്ങളെ അറിയിക്കുക. ഫ�ോണ്‍: 81299 33308 
https://palliumindia.org/clinics 

പറഞ്ഞു പറഞ്ഞു കാടുകയറിപ്പോയി അല്ലെ? സ�ോറി. 
പറയാനുദ്ദേശിച്ചത് ഇങ്ങനെ. ശരീരം പ�ൊള്ളിയാൽ 
എന്തു ചെയ്യണമെന്നതുപ�ോലെ ആര�ോഗ്യം സൂക്ഷി
ക്കാൻ എന്തു ചെയ്യണമെന്നൊക്കെ പഠിപ്പിക്കാത്ത 
വിദ്യാഭ്യാസം വെറും പ�ൊള്ള. അതും സ്വഭാവരൂപീക
രണവും ഒക്കെയല്ലേ സ്‌കൂളിൽ പ്രധാനമായും പഠിപ്പി
ക്കേണ്ടത് എന്ന് വിക്കിയുടെ ച�ോദ്യം.
കണക്കിൽപ്പെടാത്തവർ 
അല്ല സുഹൃത്തുക്കളേ, ഇതെത്രയാണ് ഇങ്ങനെ കണ്ടി
രിക്കേണ്ടി വരിക? റ�ോഡപകടങ്ങളുടെ കാര്യമാണ്. 
അവിടെ എത്രപേർ മരിച്ചു എന്നുള്ളതിന�ൊരു കണക്ക് 
എഴുതിവയ്ക്കും, കഴിഞ്ഞു പണി. എന്തോ ഒക്കെ നടക്കു
ന്നുണ്ട്. റ�ോഡ് നിയമങ്ങൾ പാലിച്ചില്ലെങ്കിൽ കമ്പ്യൂ
ട്ടറിൽ കൂടി തല വെട്ടിക്കളയും എന്നൊക്കെ പറഞ്ഞ്.
കാര്യങ്ങള�ൊക്കെ പഴയതുപ�ോലെതന്നെ. കഴിഞ്ഞ
ദിവസം പാലിയം ഇന്ത്യയിൽ കിടക്കുന്ന ഒരു ചെറു
പ്പക്കാരനെ - ഇരുപത�ോ മറ്റോ വയസ്സാണ് - കണ്ടി
ട്ട് സഹിക്കുന്നില്ല. ആശുപത്രിയിലെ തലച്ചോറ് പരി
പാലന ചികിത്സയ�ൊക്കെ കഴിഞ്ഞ് വിട്ടതാണ്, 
എങ്ങനെയെങ്കിലും കുറച്ച് സൗഖ്യം ക�ൊടുക്കാൻ പാ
ലിയേറ്റീവ് കെയറുകാര് ന�ോക്കുന്നു. പ�ൊന്നുപ�ോലെ 
ന�ോക്കുന്ന സഹ�ോദരനും സഹ�ോദരിയും ഒക്കെയുണ്ട് 
കൂടെ. ആ ചെറുപ്പക്കാരന് സംസാരിക്കാന�ോ ഒന്നും 
പറ്റില്ല. ചെറുതായി കൈ അനങ്ങിത്തുടങ്ങിയിട്ടുണ്ട്. 
നല്ലകാര്യം.
എന്തോ ബുദ്ധിമുട്ടുണ്ട്, കരയുന്നു.

അടുത്തകാലത്ത് എത്രപേരെയാണ് ഇങ്ങനെ കാ
ണുന്നത്. ഒരു ചെറുപ്പക്കാരിയെ കുറച്ചുനാൾ മുമ്പാണ് 
ഇവിടെ ക�ൊണ്ടുവന്ന് ചികിത്സിച്ചത്. അതിനുമുമ്പ് ഒരു 
മധ്യവയസ്‌കനെ, തലച്ചോറിലെ എന്തെങ്കിലുമ�ൊക്കെ 
ശസ്ത്രക്രിയ ചെയ്തിട്ട്.  അതു കഴിഞ്ഞ് ഇവരുടെ ജീവിതം 
എങ്ങനെയെന്ന് ആരെങ്കിലും അന്വേഷിക്കുന്നുണ്ടോ? 
മരണനിരക്കുകളല്ലേ പുറത്തുവരികയുള്ളൂ, മരിച്ചാൽ മതി
യായിരുന്നു എന്നു വിചാരിച്ച് ജീവിക്കുന്നവരുടെയ�ോ 
അങ്ങനെ വിചാരിക്കാൻപ�ോലും കഴിവില്ലാതെ കഷ്ട
പെടുന്നവരുടെയ�ോ ഒക്കെ ദുരിതം ആരു കാണുന്നു.
വിക്കി ഇവിടെ എത്തുന്നതിനു മുമ്പാണത്രേ, ഇരുപതു 
വയസ�ോളം അടുപ്പിച്ചൊരു ചെറുപ്പക്കാരനെ ക�ൊണ്ടുവ
ന്നിരുന്നത്, ത�ോളെല്ലില�ോ മറ്റോ അപകടം സംഭവി
ച്ച് കൈ മുഴുവൻ പ്രാണവേദന അനുഭവിച്ച് ഒരു വർഷം 
കഴിഞ്ഞാണ് നമ്മുടെ അടുത്തെത്തുന്നത്. കുറെയ�ൊ
ക്കെ ആശ്വാസമാക്കി. എന്തോ പണി ചെയ്തുതുടങ്ങി. 
പക്ഷേ അവൻ പറയുകയായിരുന്നു, ബൈക്ക് യാത്ര 
ചെയ്തതാണ്, കള്ളു കുടിച്ചിരുന്നു, ഹെൽമെറ്റ് വെച്ചി
രുന്നില്ല, 'പിന്നെ പല തെറ്റും ഞാൻ ചെയ്തു' എന്നാണ് 
അവൻ പറഞ്ഞു നിർത്തിയത്.
കേരളം മുന്നോട്ട്. കള്ളുകുടിക്കുന്നവരുടെ എണ്ണ
ത്തിലും മുന്നോട്ട്. അത് കുടിച്ച് വാഹനം ഓടിക്കുന്നവ
രുടെ എണ്ണത്തിലും മുന്നോട്ട്. എ.ഐ ക്യാമറയെല്ലാം 
വന്ന് അങ്ങോട്ട് ശരിക്ക് പ്രവർത്തിച്ച് കഴിയുമ്പോൾ 
ഇത�ൊക്കെ അങ്ങ് നിന്നോളുമായിരിക്കും അല്ലേ? 
ആശിക്കാൻ  ചെലവ�ൊന്നുമില്ലല്ലോ.

ഡ�ോ. സുധാദേവി എസ്.

8.3 സൂക്ഷ്മ പരിശ�ോധനയും വിലയിരുത്തലും 
(Screening and Assessment)

ര�ോഗിയുടെ താല്പര്യങ്ങളും പ്രതീക്ഷകളും നൈതിക
തയുടെ മാനദണ്ഡമുപയ�ോഗിച്ച് രേഖപ്പെടുത്തേണ്ട
താണ്. മാനദണ്ഡം:
8.3.1. ചികിത്സകൻ, ര�ോഗിക്ക് നേടിയെടുക്കാൻ സാ
ദ്ധ്യമായ പ്രതീക്ഷകളെ, താല്പര്യങ്ങളെ വേണം ലക്ഷ്യ
മാക്കേണ്ടത്.
8.3.2. ലിവിംഗ് വിൽ (മരണത്തോടടുക്കുമ്പോഴും മര
ണത്തിലും ലഭിക്കേണ്ട ശുശ്രൂഷകളെപ്പറ്റി സ്വയം എഴു
തിത്തയ്യാറാക്കുന്ന വിൽപ്പത്രമാണ് ലിവിംഗ് വിൽ. 
അന്ത്യദിനങ്ങളിൽ സ്വന്തം താത്പര്യങ്ങളെക്കുറി
ച്ച് മറ്റുള്ളവര�ോട് സംവദിക്കാൻ കഴിയാതെവരുന്ന 
സന്ദർഭങ്ങളിൽ ആര�ോഗ്യപ്രവർത്തകരും ര�ോഗീപരി
ചരണം നടത്തുന്നവരും പാലിക്കേണ്ട നിയമപരമായ 
രേഖയാണിത്.)
8.3.3. ചികിത്സയുടെ വിവിധ ഘട്ടങ്ങളിൽ മാറ്റങ്ങളു
ണ്ടാകുമ്പോൾ ര�ോഗിയുടെ അഭിപ്രായങ്ങളെ രേഖപ്പെ
ടുത്തി വയ്ക്കുകയും പുനഃപരിശ�ോധിക്കുകയും വേണം. 
ര�ോഗിയുടെ ജീവിതാനുഭവങ്ങൾ, വിശ്വാസങ്ങൾ, സാം
സ്‌കാരികനിലവാരം എന്നിവയ�ൊക്കെ ചികിത്സയെ 
സ്വാധീനിക്കുന്നുണ്ട്.
8.3.4. പുതിയ ഇലക്ട്രോണിക് ഉപകരണങ്ങളെ, നൂ
തനമായ ടെക്‌ന�ോളജികളെ, ഉപയ�ോഗിച്ച് ര�ോഗി
യുടെയും കുടുംബാംഗങ്ങളുടെയും താല്പര്യങ്ങളെ രേഖ
പ്പെടുത്താവുന്നതാണ് (ശബ്ദരേഖകൾ, വീഡിയ�ോ തു
ടങ്ങിയവ). ചികിത്സാപദ്ധതികളെയും ഇങ്ങനെ മുൻ
കൂട്ടി രേഖപ്പെടുത്തി വയ്ക്കണം.
8.3.5. ഭിന്നശേഷിക്കാരായ വ്യക്തികൾക്കും, കുട്ടി
കൾക്കും, കൗമാരക്കാർക്കും സ്വയം തീരുമാനങ്ങളെടു
ക്കാൻ കഴിവുണ്ടെന്നുതന്നെ അനുമാനിക്കണം. സ്വയം 
വ്യക്തമാക്കാൻ കഴിയാത്തവണ്ണം ശാരീരികക്ഷമത 

മേഖല 8 - പരിചരണത്തിലെ 
നൈതികവും നിയമപരവുമായ 
വസ്തുതകൾ

ഇല്ലാത്തവർക്കുവേണ്ടി, 
തദ്ദേശീയമായ നിയമ
ങ്ങൾക്കനുസൃതമായി ഒരു 
വ്യക്തിയെ, ര�ോഗിക്കു
വേണ്ടി തീരുമാനങ്ങൾ 
എടുക്കുവാനായി കണ്ടെ
ത്തണം.
8.3.6. ര�ോഗിയുടെ ശുശ്രൂ
ഷയിൽ ഭാഗഭാക്കാകുന്ന 
കുടുംബാംഗങ്ങളുടെ ക്ലേ
ശങ്ങൾ തിരിച്ചറിഞ്ഞ് 
അവർക്ക് ഒരു താങ്ങായി 
വർത്തിക്കേണ്ടത് ഇന്റർ ഡിസിപ്ലിനറി (ഐ.ഡി) ടീ
മംഗങ്ങളുടെ കടമയാണ്. അതിനുള്ള മാർഗ്ഗങ്ങളും ഉപാ
ധികളും കണ്ടെത്തണം.
മാർഗ്ഗനിർദ്ദേശം 8.4. ചികിത്സകളും - നടപ്പാക്കിക്കൊ
ണ്ടിരിക്കുന്ന തീരുമാനങ്ങളും.
ര�ോഗി പ്രതീക്ഷിക്കുന്ന ലക്ഷ്യങ്ങളെ മുൻനിർത്തി
യാവണം നിയമത്തിനും നീതിക്കും അനുസൃതമായുള്ള 
ര�ോഗചികിത്സയുടെ തീരുമാനങ്ങൾ- തുടർചികിത്സ 
വേണ�ോ, തീവ്രമായ ചികിത്സ നിർത്തിവയ്ക്കണ�ോ തു
ടങ്ങിയവ- എടുക്കേണ്ടത്.
8.4.1. ചികിത്സയെപ്പറ്റി ര�ോഗിക്കുള്ള കാഴ്ചപ്പാട്, പാ
ലിയേറ്റീവ് കെയറിൽ അനുവർത്തിക്കുന്ന നൈതിക
മൂല്യങ്ങളിൽ അധിഷ്ഠിതമായി വിചിന്തനം ചെയ്യുകയും 
രേഖപ്പെടുത്തുകയും ചെയ്യേണ്ടതാണ്. ചികിത്സയുടെ 
വിവിധ ഘട്ടങ്ങളിൽ (ര�ോഗശമനത്തിനായുള്ള തീ
വ്രമായ ചികിത്സ, ര�ോഗത്തിന്റെ വ്യാപനം തടയുവാൻ 
മാത്രമുള്ള ചികിത്സ, ചികിത്സ നിർത്തിവയ്ക്കൽ) ര�ോഗി
യെടുക്കുന്ന തീരുമാനങ്ങളും വ്യക്തമായിത്തന്നെ രേഖ
പ്പെടുത്തിയിരിക്കണം.
8.4.2. നിലവിൽ നടന്നുക�ൊണ്ടിരിക്കുന്ന ചികിത്സ 
ര�ോഗിയുടെ താല്പര്യത്തെ സംരക്ഷിക്കുന്നതും ഒപ്പം പ്ര

ശുശ്രൂഷകരുടെ ശ്രദ്ധയ്ക്ക്

അമേരിക്കയിലെ വിവിധ പ്രാദേശിക നേതാക്കന്മാരും ആതുരാലയങ്ങളുടെ പ്രതിനിധികളും ചേർന്ന്, ആതുരാലയ 
ശുശ്രൂഷ ആവശ്യമില്ലാത്ത - എന്നാൽ ഗുരുതരാവസ്ഥയിലുള്ള - ര�ോഗികൾക്ക്, ഗുണമേന്മയുള്ള  സാന്ത്വന പരി
ചരണം നല്കുന്നതിനായി തയ്യാറാക്കിയിരിക്കുന്ന എൻ.സി.പി ഗൈഡ് ലൈൻസിന്റെ 2018ലെ പുതുക്കിയ മാർഗ്ഗനിർദ്ദേ
ശങ്ങൾ എട്ട് മേഖലകളിലായി വിന്യസിച്ചിരിക്കുന്നു. സ്വന്തം പാലിയേറ്റീവ് കെയർ സ്ഥാപനത്തിന്റെ നടത്തിപ്പിലേക്ക് 
ഒരു തിരിഞ്ഞുന�ോട്ടത്തിന് ഇത് സഹായകമാകുമെന്ന് ഞങ്ങൾ വിശ്വസിക്കുന്നു. കഴിഞ്ഞ ലക്കത്തിൽ നിന്നു തുടർച്ച. 

യ�ോജനപ്രദം തന്നെയാണെന്നും (Not non-beneficial) 
ഉറപ്പാക്കണം.
8.4.3. ബന്ധുക്കൾ, ര�ോഗിയുടെ രേഖപ്പെടുത്തിവച്ചിരി
ക്കുന്ന അഭിപ്രായങ്ങൾക്കു വിപരീതമായ തീരുമാന
ങ്ങൾ കൈക്കൊള്ളാൻ ശ്രമിക്കുമ്പോൾ, ര�ോഗിയുടെ 
അഭിലാഷങ്ങളെ നൈതികതലത്തിൽ വീണ്ടും വി
ലയിരുത്തുകയും (തീർച്ചയായും രേഖപ്പെടുത്തേണ്ടതു
മാണ് ) എത്രയും നീതിയുക്തമായ തീരുമാനങ്ങളിലേ
ക്ക് എത്തിച്ചേരുകയും വേണം.
8.4.4. ര�ോഗിയുടെ അഭിലാഷങ്ങളെ മാനിക്കാത്ത 
അവസ്ഥയിൽ കാര്യങ്ങൾ എത്തുന്നുവെങ്കിൽ ഐ.ഡി 
ടീം ഇടപെടേണ്ട നൈതിക സമസ്യയാണെന്ന് 
അറിയണം. നീതിയുക്തമായിത്തന്നെ ര�ോഗിയുടെ 
അഭിലാഷങ്ങളെ സംരക്ഷിക്കണം.
8.4.5. കുട്ടികള�ോട് അവരുടെ ര�ോഗത്തെപ്പറ്റി (പ്രായ
ത്തിനും മനസികാവസ്ഥയ്ക്കും യ�ോജിക്കുംവിധത്തിൽ) 
സത്യസന്ധമായി തുറന്നുപറയണം. മാതാപിതാക്കളും  
കുടുംബാംഗങ്ങളും ര�ോഗാവസ്ഥയുടെ സത്യം കുട്ടി
യിൽനിന്നു മറച്ചുവയ്ക്കാനാണ് ആഗ്രഹിക്കുന്നതെങ്കിൽ 
ഐ.ഡി ടീമംഗങ്ങൾ അവരുടെ മാനസികാവസ്ഥയെ 
മാനിച്ചുക�ൊണ്ടുതന്നെ, അവര�ോട് ആല�ോചിച്ച്, കു
ട്ടിയുടെ ആഗ്രഹത്തെ സഫലമാക്കാൻ ശ്രമിക്കണം. 
(Autonomy - ര�ോഗിക്കാണ് സർവ്വാധിപത്യം). ഈ 
അവസ്ഥ ഒരു നൈതിക സമസ്യയാണ്. മാതാപിതാ
ക്കളുടെ- രക്ഷകർത്താക്കളുടെ- ഉദ്ദേശ്യശുദ്ധിയെ മാനി
ക്കുകയും, കുട്ടിയുടെ അവകാശങ്ങളെ, ആഗ്രഹങ്ങളെ 
സഫലമാക്കുകയും എന്നത് തികച്ചും ഒരു വെല്ലുവിളി
യാണ്. നിയമപരവും നൈതികവുമായ മൂല്യങ്ങളെ 
ഉയർത്തിപ്പിടിക്കേണ്ടതുണ്ട്.
8.4.6. Doctrine of double effect- എല്ലാ ചികിത്സ
യുടെയും ലക്ഷ്യം ര�ോഗം മൂലമുള്ള ദുരിതങ്ങളുടെ നിർ
മ്മാർജ്ജനം ആണ്. നൈതികമായി ശരിയാണെന്നു 
കരുതുന്ന ഒരു ലക്ഷ്യത്തിനായി ചെയ്യുന്ന പ്രവൃത്തി

മൂലം ഉണ്ടാകുന്ന പരിണിതഫലത്തെ- ആ ര�ോഗിയുടെ 
നന്മയ്ക്ക്, ആശ്വാസത്തിന്, വേണ്ടിയായിരുന്നു ആ പ്ര
വൃത്തി എന്ന വസ്തുത കണക്കിലെടുത്ത്, ആ പ്രവൃ
ത്തിയെ ഒരു കുറ്റകൃത്യമായി കണക്കിലെടുക്കേണ്ട
തില്ല എന്ന തത്വം.)
8.4.7. ര�ോഗിയുടെ ചികിത്സയ്ക്കും മറ്റു ശുശ്രൂഷകൾക്കും 
ആവശ്യമായിവരുന്ന ചെലവുകളെക്കുറിച്ച് ബന്ധു
ക്കളെ അറിയിക്കണം.
8.4.8. ര�ോഗിയുടെ ആഗ്രഹങ്ങളും തീരുമാനങ്ങളും 
ബന്ധുക്കളുടെയും മറ്റു രക്ഷകർത്താക്കളുടെയും തീരു
മാനങ്ങള�ോട് വിപരീതമാണെങ്കിൽ, ചികിത്സകന്റെ 
നീതിബ�ോധവും നിയമങ്ങളെക്കുറിച്ചുള്ള അറിവും (നീ
തിന്യായവകുപ്പിലെ വിദഗ്ദ്ധരുടെ സഹായം തേടാവു
ന്നതാണ് ) അടിസ്ഥാനമാക്കിക്കൊണ്ട് ര�ോഗിക്ക് സു
രക്ഷിതവും ഉന്നത നിലവാരം പുലർത്തുന്നതുമായ ചി
കിത്സതന്നെ ലഭ്യമാക്കേണ്ടതാണ്. ര�ോഗിയെ ഒരി
ക്കലും ഉപേക്ഷിക്കാന�ോ വേണ്ട ചികിത്സ നൽകാതെ
യിരിക്കുവാന�ോ പാടുള്ളതല്ല. പ്രത്യേകിച്ച്, ര�ോഗിക്ക് 
വൈഷമ്യം ഉണ്ടാക്കുന്ന, (ഉദാ: വേദന, ശ്വാസം മുട്ടൽ 
തുടങ്ങിയവ) ആതുരതകൾക്ക് ശമനം ഉണ്ടാവണം. 
(ഇവിടെ Principle of non-maleficence ദ�ോഷകരമ
ല്ലാത്ത ചികിത്സ എന്ന നീതിപ്രമാണം ആണ് പാ
ലിക്കേണ്ടത്.)
ഉന്നതനിലവാരമുള്ള സാന്ത്വന ചികിത്സയ്ക്കു വേണ്ടി
യുള്ള മാർഗ്ഗനിർദ്ദേശങ്ങൾ ഇവിടെ അവസാനിക്കുന്നു. 
ബൃഹത്തായ ഈ നിർദ്ദേശങ്ങൾ നമ്മുടെ കരങ്ങൾക്ക് 
ശക്തി പകരട്ടെ!
(ഇന്ത്യൻ നേവിയിൽ സർജൻ കമാൻഡറായിരുന്ന 
ലേഖിക, പാലിയം ഇന്ത്യയിൽ പാലിയേറ്റീവ് കെയർ 
ഡ�ോക്ടറായി സേവനമനുഷ്ഠിച്ച ശേഷം, ഇപ്പോൾ 
ക�ൊച്ചി നേവൽ ബേസിൽ ഈ.സി.എച്ച്.എസ് പ�ോ
ളിക്ലിനിക്കിൽ മെഡിക്കൽ ഓഫീസറാണ്. ബന്ധപ്പെ
ടാനുള്ള നമ്പർ: 94971 00744).

Tel: 0484 - 2576277 & 6504502



Unkw_¿ 2023  klbm{X 19

മഞ്ഞുകാലത്തിലെ 
ഓർമ്മകൾ

സലീന ബീവി

കുഞ്ഞുനാളിൽ സ്‌കൂളിലെ ക്രിസ്മസ് പരീക്ഷയും 
തുടർന്നുള്ള സ്‌കൂൾ അവധിയും മാത്രമേ പരിച

യമുണ്ടായിരുന്നുള്ളൂ.
വീട്ടിൽ ടി.വി.യും ദൂരദർശൻ ചാനലും എത്തി
യപ്പോഴാണ് മഞ്ഞുപ�ൊഴിക്കുന്ന കര�ോൾ ഗാന
ങ്ങളും, പഞ്ഞിത്താടിയും കട്ടിപ്പുരികവും കുടവയറു
മുള്ള സാന്താ ക്ലോസിനെയുമ�ൊക്കെ കാണുന്നത്. 
ത�ോളിൽ തൂക്കിയിരിക്കുന്ന സഞ്ചിയിലെ സമ്മാ
നങ്ങൾ എന്തായിരിക്കുമെന്ന ചിന്ത  അക്കാലത്ത് 
ഉറക്കം കെടുത്തിയിട്ടുണ്ട്.
നൂറുമീറ്റർ ദൂരപരിധിയിൽ ഗണപതി ക്ഷേത്രം, ഒരു 
കില�ോമീറ്റർ ദൂരപരിധിയിൽ ശ്രീഭദ്രകാളീദേവി 
ക്ഷേത്രം, മുരുകന്റെ അമ്പലം, അഗ്രഹാരത്തെരുവു
കളുമ�ൊക്കെ ബാല്യത്തിൽ എന്റെ ചുറ്റിനുമുള്ള കൗ
തുകങ്ങളായിരുന്നു. അവിടത്തെയ�ൊക്കെ ഒട്ടുമിക്ക 
ആഘ�ോഷങ്ങളും കണ്ടും കേട്ടുമറിയാം. എന്റെ പെ
രുന്നാളുകളും നന്നായിട്ടറിയാം.  ക്രിസ്മസിനെക്കുറി
ച്ച് നന്നായിട്ടറിയുന്നത് പുതിയ വീടുവെച്ച് മാറിയ
പ്പോൾ അവിടത്തെ സ്‌കൂളിൽ ചേർന്നപ്പോളാണ്. 
അത് ക�ോൺവെന്റ് സ്‌കൂളാണ്. ആ വർഷത്തെ ക്രി
സ്മസിനു വീടിനുമുന്നിലൂടെ വലിയ ല�ോറിയിൽ അല
ങ്കരിച്ച ഉണ്ണീശ�ോ, ക്രിസ്മസ് ട്രീ, സ്റ്റാറുകൾ, അലങ്കാര 
വിളക്കുകൾ, മാലാഖമാർ ഒക്കെ ആദ്യമായി കാണുക
യായിരുന്നു ഞങ്ങൾ. വലിയ വയറുംകുലുക്കി സാന്റ 
ഗേറ്റിനടുക്കലേക്കുവന്ന് എന്തോ കൈയിൽ വെച്ചുത
ന്നു. അതു കുറച്ച് പാരീസ് മിഠായിയായിരുന്നു.
സ്‌കൂളിലെ ഓഫീസ് റൂമിന്റെ ത�ൊട്ടടുത്തുതന്നെ 
കന്യാമറിയത്തിന്റെയും ഉണ്ണീശ�ോയുടെയും വലിയ 
രൂപമുണ്ടായിരുന്നു. വീട്ടിൽ വിരിഞ്ഞുനിൽക്കുന്ന 
ജണ്ടുമല്ലി മാതാവിന്റെ രൂപത്തിനുമുന്നിൽ വെയ്ക്കാൻ 
അൽഫ�ോൻസാ സിസ്റ്ററിനെ ഏൽപ്പിച്ചതു മുതലാണ് 
പ�ൊതുവേ ചിട്ടക്കാരിയും ദേഷ്യക്കാരിയുമായ സിസ്റ്റർ 
എനിക്ക് പ്രിയപ്പെട്ടതായി മാറിയത്. സ�ോഷ്യൽ സ്റ്റ
ഡീസ് എനിക്ക് ഇഷ്ടവിഷയമാവുകയും ചെയ്തു. മ�ോ

അനുഭവം

റൽക്ലാസ്സുകൾ എപ്പോ
ഴ�ൊക്കെയ�ോ പറഞ്ഞു
തന്ന് മനസ്സിൽ അനുക
മ്പയും കരുണയും നിറ
ച്ചത് സിസ്റ്ററായിരുന്നു. 
ഉപയ�ോഗിക്കാൻ പറ്റുന്ന 
വസ്ത്രങ്ങൾ ശേഖരിച്ച് 
ബ�ോർഡിങ്ങിലുള്ള കുട്ടി
കൾക്ക് സിസ്റ്റർ ക�ൊടു
ക്കുമായിരുന്നു.
ഇത�ൊക്കെ പണ്ടത്തെ 
കഥകളാണ് കേട്ടോ . 
ഭക്ഷണം ക�ൊണ്ടുവരാൻ വഴിയില്ലാത്ത കുട്ടികൾക്കു 
മറ്റുള്ള കുട്ടികള�ോട് പറഞ്ഞ് ഭക്ഷണം എത്തിക്കാ
നുള്ള കനിവ് നിറച്ചതും, 'പൂവർ ബ�ോക്‌സ് കളക്ഷൻ' 
എന്നൊരു സിസ്റ്റം നടപ്പാക്കി ഒര�ോ ക്ലാസ്സുകളിലും 
ഓര�ോ ബ�ോക്‌സ് വെയ്ക്കുകയും ഏറ്റവും കൂടുതൽ രൂപ
യുള്ള ക്ലാസ്സിന് ട്രോഫി നൽകുകയും ചെയ്തത് ഇന്നും 
സ്‌കൂൾ കാലത്തെ ഓർമ്മത്തിളക്കമാണ്. സ്‌ക്കൂ
ളിലെ ഒരു കുട്ടിക്ക് കാൻസർ വന്നതും ആ അനിയ
ത്തിക്കുട്ടിയുടെ ചികിത്സയ്ക്ക് പല ആവശ്യങ്ങളും മാറ്റി
വെച്ച് പൂവർബ�ോക്‌സ് നിറയ്ക്കാൻ ഞങ്ങൾ കുട്ടികൾ 
ശ്രമിച്ചതുമ�ൊക്കെ മഞ്ഞുപ�ൊഴിയുന്ന ഓർമ്മകളാണ്. 
ശത്രുക്കൾക്കുപ�ോലും ഇത്തരം ര�ോഗങ്ങൾ വരുത്തരു
തേയെന്ന് പ്രാർത്ഥനയിൽ പഠിപ്പിച്ചുതന്നതും അൽ
ഫ�ോൺസാ സിസ്റ്റർതന്നെയായിരുന്നു.
ക്രിസ്തുമസ് എന്നോർക്കുമ്പോൾ ഒപ്പം സിസ്റ്ററിനെയും 
ഓർമ്മവരും. നാലു വർഷത്തിനുമുൻപ് ഞാൻ സി
സ്റ്ററെ കാണുമ്പോൾ സാന്റാഗെയ്മിലെ ആകാംക്ഷ 
സിസ്റ്ററുടെ മുഖത്തുണ്ടായിരുന്നു. ഇരുപത്തഞ്ചു വർ
ഷത്തിനുശേഷം സിസ്റ്റർ റിട്ടയേഡുകാലം തങ്ങാൻ 
തെരഞ്ഞെടുത്തത് ഞങ്ങൾ പഠിച്ച സ്‌കൂൾതന്നെ
യാണ്. അങ്ങനെ സിസ്റ്റർ എത്തിയെന്നറിഞ്ഞ്  
സിസ്റ്റർ ഉണ്ടോയെന്നു വിളിച്ചുച�ോദിച്ച് പ�ോയിക്കാ
ണുകയായിരുന്നു. കണ്ടുപിരിയുന്ന സമയം ‘ഗ�ോഡ് 

ബ്ലെസ്സ് യൂ, നല്ലതേ വരൂ’ എന്ന് എന്റെ തലയിൽ
ത്തൊട്ട് അനുഗ്രഹിച്ചിരുന്നു. എഴുത്തിന്റെ വഴിയിൽ 
മ�ോൾ അറിയപ്പെടുമെന്ന് പറഞ്ഞു.  ഇപ്പോൾ വേറെ 
സ്ഥലത്താണ് സിസ്റ്റർ. കുറച്ചു നാളായി കണ്ടിട്ട്. ഒരു 
ദിവസം പ�ോയി കാണണം.
ഫെയ്സ്ബുക് സൗഹൃദങ്ങളാണ് സമ്മാനങ്ങൾ ക�ൊ
ണ്ടെന്റെ മനസ്സുനിറച്ചത്. ഈ മഞ്ഞുകാലവും ക്രിസ്തുമ

സുമ�ൊക്കെ ഏറ്റവും പ്രിയപ്പെട്ടതാക്കിയതും ഫേസ്ബു
ക്ക് എഴുത്തിടങ്ങളാണ്.
കഴിഞ്ഞ മൂന്നാല് വർഷമായി പ്രത്യാശയിൽ ക്രി
സ്മസ് ആഘ�ോഷങ്ങൾക്ക് ഞങ്ങളുമുണ്ട്. ആർ.സി.
സിയിൽ ചികിത്സയിലിരിക്കുന്ന മക്കൾക്കൊപ്പം
കൂടാൻ സാധിക്കുക എന്നത് എന്നെ സംബന്ധി
ച്ച് ഏറ്റവും വലിയ സന്തോഷമാണ്. കര�ോൾ ഗാന
ങ്ങൾ നേരിട്ടു കേൾക്കാൻ പറ്റുന്നു. അവർക്കു കേക്ക് 
നൽകുന്നതിന്റെ, സമ്മാനം നൽകുന്നതിന്റെ ഭാഗ
മാകാൻ പറ്റുന്നു.
ഒരു സാധാരണ വീട്ടമ്മയാണു ഞാനെന്നത് നി
ങ്ങൾക്കൊക്കെ അറിയാവുന്നതാണല്ലോ? ഞാനെ
ങ്ങോട്ടൊക്കെയാണീ സഞ്ചരിക്കുന്നതെന്നും എന്നെ 
ഏതെല്ലാം വഴിയിലൂടെയാണ് ക�ൊണ്ടുപ�ോകുന്നതെ
ന്നും ദൈവത്തിനു മാത്രമറിയാം. 
പ്രിയപ്പെട്ടവരേ, സ്‌നേഹത്തോടെ ക്രിസ്മസ് - പുതു
വത്സര ആശംസകൾ.... 
(ചിൽഡ്രൻസ് കാൻസർ വെൽഫെയർ സ�ൊസൈ
റ്റിയായ 'പ്രത്യാശ'യുടെ എക്‌സിക്യൂട്ടീവും പാലിയം 
ഇന്ത്യയുടെ വ�ോളന്റിയറും ആണ് സലീന. ബന്ധപ്പെ
ടാനുള്ള നമ്പർ: 82819 88416).

സാന്ത്വന പരിചരണത്തെക്കുറിച്ച് അവബ�ോധം സൃഷ്ടിക്കുന്നതിനായി, പാലിയം ഇന്ത്യ, ചെന്നൈയിലെ ഡ�ോ 
എം.ജി.ആർ. മെഡിക്കൽ സർവകലാശാലയിൽ ഏകദിന ശിൽപശാല നടത്തി. കൂടാതെ, ശാസ്ത്രവും ഗവേ
ഷണവുമായി ബന്ധപ്പെട്ട പ്രവർത്തനങ്ങൾ നടത്തുന്നതിന് ഈ രണ്ട് സ്ഥാപനങ്ങൾ തമ്മിൽ ഒരു ധാരണാ
പത്രം ഒപ്പുവച്ചു. ഡ�ോക്ടർമാർക്കും മറ്റ് ആര�ോഗ്യ പ്രവർത്തകർക്കും പരിശീലനം നൽകുന്നതിനായി ദേശീയ 
തലത്തിൽ പാലിയേറ്റീവ് കെയർ എന്ന പുതിയ വകുപ്പ് രൂപീകരിക്കാൻ സർവകലാശാല പദ്ധതിയിട്ടിട്ടുണ്ട്.



മറ്റുള്ളവർക്ക് നൽകുന്ന കരുതലും ദയയുമെല്ലാം 
നിങ്ങളുടെ ഹൃദയത്തെ ഊഷ്മളമാക്കാൻ

തിരികെയെത്തട്ടെ

അർബുദത്തെത്തുടർന്ന് കടുത്ത വേദനയും ഒറ്റപ്പെടലും അനുഭവിക്കുന്നവർ, എയ്ഡ്‌സ ്ബാധിതർ, തളർവാതം 
പ�ോലെ ദീർഘകാലം പരിചരണം ആവശ്യമുള്ളവർ, വൃക്കര�ോഗികൾ എന്നിവർക്ക് വേദനയിൽ നിന്നും ആശ്വാസം, 
സാന്ത്വന പരിചരണം എന്നിവ ലഭ്യമാക്കുകയാണു ലക്ഷ്യം. തിരുവനന്തപുരം മെഡിക്കൽ ക�ോളേജ,് ജനറൽ ആശുപ
ത്രി, എസ.്എ.ടി എന്നിവിടങ്ങളിൽ ഒ.പി. നടത്തിയും കിടത്തിച്ചികിത്സാ വിഭാഗത്തില്‍  ര�ോഗികളെ അഡ്മിറ്റു ചെയ്തും 
വീടുകളിലെത്തിയും സാന്ത്വന പരിചരണം നൽകുന്നു. പാലിയം ഇന്ത്യയുടെ ഓഫീസിന്റെ നിശ്ചിതി ചുറ്റളവിലുള്ള 
പത്തിലധികം ലിങ്ക് സെന്ററുകളുമായി സാന്ത്വനപരിചരണം ബന്ധപ്പെടുത്തിയിരിക്കുന്നു.
ര�ോഗികളുടെ കുട്ടികൾക്കു വിദ്യാഭ്യാസ സഹായം, ര�ോഗികൾക്കു പുനരധിവാസം, നിർധന കുടുംബത്തിനു 
മാസംത�ോറും ഫുഡ്കിറ്റ് വിതരണം, ഡ�ോക്ടർമാർക്കും നേഴ്‌സുമാർക്കും സന്നദ്ധ പ്രവർത്തർക്കും സാന്ത്വന 
പരിചരണ പരിശീലനം, കാലിന് ചലനശേഷി നഷ്ടപ്പെട്ടവർക്ക് സാമൂഹ്യ നീതി വകുപ്പിന്റെ സഹകരണത്തോടെ 
ഹാഫ് വേ ഹ�ോം, ഉറ്റവരെ നഷ്ടപ്പെട്ടവരുടെ കൂട്ടായ്മ (ഉണർവ്വ്) തുടങ്ങി പ്രവർത്തനങ്ങൾ നിരവധിയാണ്. 
എല്ലാ സേവനങ്ങളും സൗജന്യമാണ്. ഉദാരമനസ്‌കരുടെയും മനുഷ്യസ്‌നേഹികളുടെയും സംഭാവനകളിലാണ് 
പാലിയം ഇന്ത്യ നിലനിൽക്കുന്നത്. 

2006 ൽ പാലിയം ഇന്ത്യ
തിരുവനന്തപുരം കേന്ദ്രമാക്കി ട്രിവാൻഡ്രം ഇൻസ്റ്റിട്യൂട്ട് 

ഓഫ് പാലിയേറ്റീവ് സയൻസസ് (ടിപ്‌സ്) സ്ഥാപിച്ചു.  
2012 മുതൽ ല�ോകാര�ോഗ്യ സംഘടനയുടെ ക�ൊളാബറേറ്റിംഗ് സെന്ററാണ്.

പാലിയം ഇന്ത്യ, ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, മണക്കാട് പി.ഒ., തിരുവനന്തപുരം - 695009
Phone: 97467 45497   E-mail: info@palliumindia.org
Web: www.palliumindia.org

സംഭാവനകൾക്ക്  80 G(s) IV പ്രകാരം ആദായ നികുതി ഇളവ്. 

നിങ്ങൾ നൽകുന്ന ഒരു തുകയും ഞങ്ങൾക്ക് ചെറുതല്ല. നിങ്ങൾ വിശേഷാവസരങ്ങളിൽ 
ചെലവിടുന്ന തുകയിൽ ചെറിയ�ൊരംശം ര�ോഗികളുടെ വേദനയകറ്റാൻ മാറ്റി വയ്ക്കു. 

ചെക്കുകൾ PALLIUM INDIA യുടെ പേരിൽ നൽകുക.
ബാങ്കുവഴി പണം നൽകാൻ

ഇന്ത്യയിൽ:  എസ്.ബി.ഐ., പട്ടം (ക�ോഡ് 3355) SB A/c 30086491915, IFSC Code: SBIN 0003355 

വിദേശത്തുനിന്ന്:
  എസ്.ബി.ഐ., ഡൽഹി (ക�ോഡ് 00691), A/c  No: 40098265669.  

                                IFSC: SBIN0000691, SWIFT Code: SBININBB104
ആദായ നികുതിയിൽ ഇളവു ലഭിക്കുന്നതിനായി, സംഭാവനകള�ോട�ൊപ്പം PAN നമ്പറും വിലാസവും  

നിർബന്ധമാണ് (10B, ഇൻകം ടാക്‌സ് ആക്റ്റ്). അതിനാൽ പാലിയം ഇന്ത്യയ്ക്കു സംഭാവന  
നൽകുന്നവർ ദയവായി ഈ വിവരങ്ങൾകൂടി ഞങ്ങൾക്ക് അയച്ചുതരാനപേക്ഷ.



22 klbm{X  Unkw_¿ 2023

ജി. ബാലചന്ദ്രൻ  

ഒരു സന്നദ്ധ പ്രവർത്തകയെന്ന നിലയിൽ, പ്രകാ
ശിനി പാലിയം ഇന്ത്യയുടെ ഭാഗമായി മാറുന്നത്, 

2015 മുതലാണ്. കരുനാഗപ്പള്ളി ചെറിയഴീക്കൽ ഗ്രാ
മത്തിൽ ജനിച്ച പ്രകാശിനി, വർഷങ്ങൾക്ക് മുമ്പ് 
എസ്.എ.ടി ആശുപത്രിയിലെ നഴ്സായിട്ടാണ്, അന
ന്തപുരിയിലേക്ക് ചേക്കേറിയത്.
കർഷക വൃത്തിയെ ആശ്രയിച്ച് ജീവിതം കരുപ്പി
ടിപ്പിച്ച പ്രഭാകരന്റെയും, വീട്ടമ്മയായ പ�ൊന്നമ്മയു
ടെയും എട്ടു മക്കളിൽ നാലാമത്തെ മകളായിരുന്നു, 
പ്രകാശിനി. പ്രാഥമിക - സെക്കൻഡറി വിദ്യാഭ്യാ
സങ്ങള്‍ പൂർത്തിയാക്കിയത്, ചെറിയഴീക്കൽ സ്‌കൂ
ളിലാണ്. ശാസ്താംക�ോട്ട ദേവസ്വം ക�ോളേജിൽ 
നിന്നാണ്, പ്രീഡിഗ്രി പാസ്സായത്. തുടർന്ന് പ്രൈ
വറ്റായി ബിരുദ ക�ോഴ്സിന് ചേർന്നെങ്കിലും ഒരു വർ
ഷത്തിനുള്ളിൽ ക�ൊല്ലം ജില്ലാ ആശുപത്രിയിൽ 
ജിഎന്‍എം ക�ോഴ്സിന് പ്രവേശനം ലഭിക്കുകയും, 
1982-ൽ ക�ോഴ്സ് പൂർത്തിയാക്കുകയും ചെയ്തു. അധികം 
താമസിയാതെതന്നെ തിരുവനന്തപുരം എസ്.എ.ടി 
ആശുപത്രിയിൽ നഴ്സായി നിയമനം ലഭിച്ചു.
സർവ്വീസിലിരിക്കെ ഇന്ദിരാഗാന്ധി ഓപ്പൺ യൂ
ണിവേഴ്‌സിറ്റിയിൽ നിന്ന് ബി.എസ്‌സി നഴ്സിംഗ് 
ബിരുദം കരസ്ഥമാക്കി. കൂടാതെ ഹ�ോസ്പിറ്റൽ അഡ്മി
നിസ്ട്രേഷൻ ക�ോഴ്സും പൂർത്തിയാക്കി. എസ്.എ.ടി 
ആശുപത്രിയിലെ ഭാരിച്ച ജ�ോലികൾക്കും, വീട്ടുകാ
ര്യങ്ങൾക്കും ഇടയില്‍ തന്റെ ഔദ്യോഗിക ജീവിത
ത്തിന് പ്രയ�ോജനപ്പെടുന്ന പ്രസ്തുത ക�ോഴ്സുകൾ വിജ
യകരമായി പൂർത്തീകരിക്കാൻ പ്രകാശിനിക്ക് കഴി
ഞ്ഞത്, ലക്ഷ്യബ�ോധവും, ദൃഢനിശ്ചയവും മൂലമാണ്. 
സർവ്വീസ് കാലയളവിലെ ചുമതലാ ബ�ോധവും, കൃ
ത്യനിഷ്ഠയും മെഡിക്കൽ ക�ോളേജിലെ നഴ്സിംഗ് 
ഓഫീസർ പദവിയിൽ എത്താനും സഹായകരമായി. 
പ�ൊതുമരാമത്തു വകുപ്പിൽ നിന്നു ഹെഡ് ക്ലർക്കായി 
വിരമിച്ച ശ്രീകുമാറും, വിവാഹിതരായ മ�ോനും, മ�ോളും 
ഉൾപ്പെടുന്നതാണ് പ്രകാശിനിയുടെ കുടുംബം.
2015ൽ നഴ്സിംഗ് ഓഫീസർ തസ്തികയിൽ നിന്നു വിര

മിച്ചതിനു ശേഷമാണ് പ്രകാശിനി പാലിയം ഇന്ത്യ
യുടെ വ�ോളന്റിയറായി മാറിയത്. പക്ഷേ, അതിനു
മുമ്പ് എസ്.എ.ടിയിൽ ജ�ോലി ചെയ്യുമ്പോൾതന്നെ 
അവിടെ പാലിയം ഇന്ത്യ നടത്തിയിരുന്ന ഒ.പി
യിലെ പ്രവർത്തനങ്ങൾ അടുത്തറിയാൻ ശ്രദ്ധിച്ചി
രുന്നു. കിട്ടുന്ന ഇടവേളകളിൽ പ്രസ്തുത ഒ.പി സന്ദർ
ശിച്ച്, അവിടത്തെ സാന്ത്വന പരിചരണ പ്രവർത്ത
നങ്ങളിൽ ആകൃഷ്ടയായി. സർവ്വീസിൽനിന്നു പിരി
ഞ്ഞതിനുശേഷം ഒരു വ�ോളന്റിയർ എന്ന നിലയിൽ 
പാലിയം ഇന്ത്യയുടെ ഭാഗമായി പ്രവർത്തിക്കാൻ 
മനസ്സാ തീരുമാനമെടുക്കുകയും ചെയ്തിരുന്നു. വൃക്ക 
ര�ോഗം ബാധിച്ച് ഡയാലിസിസ് വേണ്ടുന്ന കുട്ടിക
ള്‍ക്കും സെറിബ്രൽ പാൾസി, ഡൗൺ സിൻഡ്രോം, 
അപസ്മാരം, മസ്‌ക്കുലർ ഡിസ്‌ട്രോഫി തുടങ്ങിയവ 
ബാധിച്ച കുട്ടികൾക്കും വേണ്ടിയാണ് എസ്.എ.ടി
യിലെ നമ്മുടെ ഓ.പി പ്രവർത്തിക്കുന്നത്. കുട്ടികൾ
ക്കും അവരുടെ കുടുംബാംഗങ്ങൾക്കും വളരെ ആശ്വാ
സകരമായ സേവനങ്ങൾ ലഭ്യമാക്കാൻ നമുക്ക് കഴി
യുന്നുണ്ട്. എല്ലാ വ്യാഴാഴ്ചയും ഉച്ചക്ക് ശേഷമാണ് 
നമ്മുടെ ഒ.പി ആരംഭിക്കുന്നത്. മെഡിക്കൽ ടീമി
ന�ോട�ൊപ്പം വ�ോളന്റിയർ എന്നനിലയിൽ ആ ദിവസ
ങ്ങളിൽ പ്രകാശിനിയും ഉണ്ടാകും. ക�ോവിഡ് കാലയ
ളവിലാണ് ഇതിൽനിന്നു വിട്ടുനിൽക്കേണ്ടി വന്നത്.
സന്നദ്ധ പ്രവർത്തകർക്കായുള്ള അടിസ്ഥാന പരി
ശീലനം പൂർത്തിയാക്കിയതിനുശേഷം പാലിയം 
ഇന്ത്യയുടെ ഭാഗമായ പ്രകാശിനി, ആദ്യകാലങ്ങളിൽ 
ഗൃഹസന്ദർശനങ്ങൾക്കാണ് താല്പര്യം കാണിച്ചിരു
ന്നത്. ആര�ോഗ്യ മേഖലയിൽ ദീർഘകാലം ജ�ോലി 
ചെയ്തിരുന്നെങ്കിലും ര�ോഗികളെ അവരുടെ വീടുകളി
ലെത്തി പരിചരിക്കുകയെന്നത് ഒരു പുതിയ അനുഭ
വമായിരുന്നു. പാല�ോട് ലിങ്ക് സെന്ററിന്റെ കീഴിലുള്ള 
ര�ോഗികളുടെ ഭവന സന്ദർശനത്തിനുള്ള നിയ�ോഗ
മാണ് ആദ്യം ലഭിച്ചത്. ഈ സന്ദർശനം സമ്മാനിച്ച 
മറക്കാനാകാത്ത അനുഭവങ്ങൾ പ്രകാശിനി ഇപ്ര
കാരം അനുസ്മരിക്കുന്നു.
''നമ്മൾ സന്ദർശിക്കേണ്ടുന്ന മിക്ക ഭവനങ്ങളും ഒറ്റപ്പെ

മാതൃകാ
സന്നദ്ധസേവനങ്ങളുമായി

സഹയാത്രികര്‍  

ട്ടതും, കുന്നിൻ മുകളിലുമ�ൊക്കെയായിരിക്കും. അവിടെ 
എത്തിച്ചേരുകയെന്നത് വളരെ ആയാസകരമാണ്. 
പക്ഷേ, കിടപ്പുര�ോഗികൾ ഉൾപ്പെടെയുള്ളവരെ 
അവരുടെ വീടുകളിലെത്തി കാണുമ്പോൾ അവർക്കു
ണ്ടാകുന്ന സന്തോഷവും ആശ്വാസവും തുറന്ന മന
സ്സോടെയുള്ള പെരുമാറ്റവും, നമ്മുടെ എല്ലാ പ്രയാസ
ങ്ങളെയും ദൂരീകരിക്കും. ദുരിതപർവ്വങ്ങളിലൂടെ കടന്നു
പ�ോകുന്ന നമ്മുടെ സഹ�ോദരങ്ങൾക്ക് ചികിത്സയും 
മരുന്നും അനുബന്ധ സഹായങ്ങളും നല്കാൻ കഴിയു
ന്നതും അത്തരമ�ൊരു ടീമിന്റെ ഭാഗമായി മാറാൻ കഴി
ഞ്ഞതും, ജീവിതത്തിലെ ഏറ്റവുംവലിയ പുണ്യമായി 
ഞാൻ കരുതുന്നു. ര�ോഗഗ്രസ്തരായ നമ്മുടെ സഹ�ോ
ദരങ്ങൾക്ക് പറയാനുള്ളത് സശ്രദ്ധം കേൾക്കാനും 
അതിനായി എത്രസമയം അവര�ോട�ൊപ്പം ചെലവ
ഴിക്കാനും നമ്മുടെ ടീമിന് സന്തോഷമേയുള്ളൂ. സർ
ക്കാർ ആശുപത്രിയിൽ മാത്രം പ്രവൃത്തിപരിചയമുള്ള 
എനിക്ക്, ഇത് അത്ഭുതകരമായ അനുഭവമാണ്. രാജ
ഗ�ോപാൽ സാർ ഉൾപ്പെടെയുള്ളവർ ഇക്കാര്യത്തിൽ 
കാണിക്കുന്ന ക്ഷമയും ശ്രദ്ധയും താല്പര്യവും എടുത്തു 
പറയേണ്ടതാണ്. ഇത് സാന്ത്വന പരിചരണത്തി
ന്റെ മാത്രം പ്രത്യേകതയാണ്. നമ്മുടെ അനന്യമായ 
മറ്റൊരു പ്രവർത്തനമാണ് ഹാഫ് വേ ഹ�ോമും, 
അതിലൂടെ ലഭ്യമാകുന്ന സേവനങ്ങളും. വിവിധ തര
ത്തിൽ ശാരീരിക അവശതകൾ ബാധിച്ചവർക്ക് 
ഫിസിയ�ോതെറാപ്പിക്കൊപ്പം അവരുടെ പരിമിതി
ക്കുള്ളിൽ സ്വയം ചെയ്യാവുന്ന കാര്യങ്ങൾ നിർവ്വഹി
ക്കാൻ അവരെ പ്രാപ്തരാക്കാൻ സഹായിച്ച് വരുന്ന 
ഹാഫ് വേ ഹ�ോമിന്റെ പ്രവർത്തനം മാതൃകാപരവും 

ഏറെപ്പേർക്ക് പ്രയ�ോജനകരവുമായിട്ടുണ്ട്.''
''പാലിയം ഇന്ത്യയുടെ ആഭിമുഖ്യത്തിൽ സംഘടിപ്പി
ക്കുന്ന 'ഉണർവ്വ് ' എന്ന കൂട്ടായ്മയാണ് ഞാൻ ഏറെ 
താല്പര്യത്തോടെ വീക്ഷിക്കുന്ന മറ്റൊരു മേഖല. 
നമ്മൾ രൂപം ക�ൊടുത്തിട്ടുള്ള ഏറ്റവും മികച്ച ഉദ്യമ
ങ്ങളിൽ ഒന്നായി ഉണർവ്വിനെ നിസ്സംശയം പരിഗ
ണിക്കാം. അകാലത്തിൽ - ഉറ്റവരെ നഷ്ടപെട്ട്, ഒരു 
പക്ഷേ കുടുംബത്തിലെ അത്താണിയെ ആയിരിക്കാം 
- എന്ത് ചെയ്യണമെന്ന് അറിയാതെ ജീവിതത്തിന് 
മുമ്പിൽ അന്ധാളിച്ച് നിൽക്കുന്ന നമ്മുടെ സഹ�ോദര
ങ്ങളെ സംബന്ധിച്ചിടത്തോളം വലിയ പ്രത്യാശയും 
മനസ്സമാധാനവും നല്കുന്നതാണ്, ഈ കൂട്ടായ്മ. അതിൽ 
പങ്കെടുക്കുന്നവരെല്ലാം ഇക്കാര്യം തുറന്നു സമ്മതി
ക്കുന്നുണ്ട്. വിതുമ്പുന്ന മനസ്സുമായി ആ കൂട്ടായ്മയിൽ 
എത്തുന്ന അനേകം സഹ�ോദരിമാർക്ക്, സമാന ദുഃഖം 
പേറുന്നവരുമായി മനസ്സുതുറന്ന് സംസാരിക്കാനും 
തങ്ങളുടെ വ്യഥകൾ പരസ്പരം പങ്കുവെയ്ക്കാനും പ്രതീ
ക്ഷയ�ോടെ ജീവിതത്തെ അഭിമുഖീകരിക്കാനുള്ള 
കരുത്തും ഊർജ്ജവും നല്കാൻ ഈ കൂട്ടായ്മയ്ക്ക് കഴി
യുന്നുണ്ട്. ആദ്യകാലങ്ങളെ അപേക്ഷിച്ച് ഇപ്പോൾ 
ഉണർവ്വിലെ അംഗങ്ങളുടെ പങ്കാളിത്തം വർദ്ധിച്ചി
ട്ടുണ്ട്. മുതിർന്ന വ�ോളന്റിയർമാരുടെ നേതൃത്വത്തിൽ 
അതു ചിട്ടയായി സംഘടിപ്പിക്കാനും കൂടുതൽ ആകർ
ഷണീയമായ പരിപാടികൾ ക�ോർത്തിണക്കാനും 
കഴിയുന്നുണ്ട്. അത്തരം മനസ്സുകൾക്ക് സാന്ത്വനമേ
കുകയെന്ന നമ്മുടെ മഹത്തായ ലക്ഷ്യം, സാർത്ഥക
മാക്കാൻ 'ഉണർവ്വ് ' പരമപ്രധാനമായ പങ്ക് വഹിക്കു
ന്നുണ്ടെന്ന് വ്യക്തമാണ്.''
നമ്മുടെ പരിചരണത്തിലുള്ള ര�ോഗികളും ബന്ധുക്കളും 
മറ്റ് അഭ്യുദയകാംക്ഷികളും ഉൾപ്പെട്ട വിപുലമായ ജന

എന്ത് ചെയ്യണമെന്ന് അറിയാതെ ജീവി
തത്തിന് മുമ്പിൽ അന്ധാളിച്ച് നിൽക്കുന്ന 
നമ്മുടെ സഹ�ോദരങ്ങളെ സംബന്ധിച്ചിട
ത്തോളം വലിയ പ്രത്യാശയും മനസ്സമാ
ധാനവും നല്കുന്നതാണ്, ഈ കൂട്ടായ്മ. 
അതിൽ പങ്കെടുക്കുന്നവരെല്ലാം ഇക്കാ
ര്യം തുറന്നു സമ്മതിക്കുന്നുണ്ട്. വിതുമ്പു
ന്ന മനസ്സുമായി ആ കൂട്ടായ്മയിൽ എത്തു
ന്ന അനേകം സഹ�ോദരിമാർക്ക്, 
സമാന ദുഃഖം പേറുന്നവരുമായി മനസ്സു
തുറന്ന് സംസാരിക്കാനും തങ്ങളുടെ വ്യ
ഥകൾ പരസ്പരം പങ്കുവെയ്ക്കാനും പ്രതീ
ക്ഷയ�ോടെ ജീവിതത്തെ അഭിമുഖീകരി
ക്കാനുള്ള കരുത്തും ഊർജ്ജവും നല്കാൻ 
ഈ കൂട്ടായ്മയ്ക്ക് കഴിയുന്നുണ്ട്. 

പങ്കാളിത്തമുള്ള വിവിധ പരിപാടികൾ, പാലിയം 
ഇന്ത്യ സംഘടിപ്പിക്കാറുണ്ട്. ഇപ്രകാരമുള്ള പരിപാ
ടികളുമായി ബന്ധപ്പെട്ട് പ്രകാശിനിയെ ഏൽപ്പി
ക്കുന്ന ചുമതലകൾ കൃത്യനിഷ്ഠയ�ോടെ, ഒരു പരാതി
ക്കും ഇടം നൽകാതെ ഏറ്റവും ഭംഗിയായി നിർവ്വ
ഹിക്കുന്നതിൽ അവർ പുലർത്തുന്ന നിഷ്‌കർഷ പ്ര
ശംസനീയമാണ്.
കുട്ടിക്കൂട്ടം, ആഗ�ോള പാലിയേറ്റീവ് കെയർ ഡേ, 
എസ്.എ.ടി ഡേ, ഭക്ഷ്യമേള തുടങ്ങിയ നമ്മുടെ പരി
പാടികളുടെ വിജയകരമായ നടത്തിപ്പിൽ പ്രകാ
ശിനി മുൻപന്തിയിലുണ്ടായിരിക്കും. വ്യാഴാഴ്ചകളിൽ 
എസ്.എ.ടി ആശുപത്രിയിലെ ഡ്യൂട്ടിക്ക് പുറമേ ബു
ധനാഴ്ചകളിൽ മെഡിക്കൽ ക�ോളേജിലെ നമ്മുടെ 
ഒ.പി ടീമിന�ോട�ൊപ്പവും, കർത്തവ്യനിരതയായി പ്ര
കാശിനിയുണ്ടായിരിക്കും. ആർ.സി.സി കേന്ദ്രീകരി
ച്ച് പ്രവർത്തിക്കുന്ന 'ആശ്രയ' എന്ന സന്നദ്ധസംഘ
ടനയിൽ 2019 മുതൽ പ്രവർത്തിക്കുന്നുണ്ട്. ആശ്രയ

യുടെ ആഭിമുഖ്യത്തിൽ  ആർ.സി.സിയിലെ പാലി
യേറ്റീവ് വിഭാഗത്തിലെ ര�ോഗികൾക്ക് ഞായറാഴ്ച 
ഒഴികെയുള്ള ദിവസങ്ങളിൽ 'കുറുക്കും' (health mix) 
കീമ�ോതെറാപ്പിക്ക് വിധേയരാകുന്ന ര�ോഗികൾ
ക്ക് (ഒ.പി.യിലെ) കഞ്ഞിവെള്ളവും വർഷങ്ങളായി 
മുടക്കം കൂടാതെ വിതരണം ചെയ്തു വരുന്നുണ്ട്. എല്ലാ 
മാസവും ആദ്യത്തെ വ്യാഴാഴ്ചയും, വെള്ളിയാഴ്ചയും, മറ്റ് 
സന്നദ്ധപ്രവർത്തകർക്കൊപ്പം ഇതിന്റെ വിതരണ 
ചുമതല ചിട്ടയ�ോടെ ഏറ്റെടുത്ത് നിർവ്വഹിക്കുന്നത് 
പ്രകാശിനിയാണെന്ന വസ്തുതയും പ്രത്യേകം പരാ
മർശിക്കേണ്ടതുണ്ട്. തന്റെ ഒഴിവുവേളകൾ വിവിധ 
തലത്തിൽ സന്നദ്ധസേവനങ്ങൾക്കായി നീക്കിവെ
ച്ചിട്ടുള്ള പ്രകാശിനിയെ ഒരു മാതൃകാ സന്നദ്ധപ്രവർ
ത്തകയെന്നുതന്നെ വിശേഷിപ്പിക്കാം.
(പാലിയം ഇന്ത്യയുടെ വ�ോളന്റിയറാണ് ലേഖകൻ. 
ബന്ധപ്പെടാനുള്ള നമ്പർ: 94470 26589).

വിശപ്പിന്റെ വിലാപത്തിന�ൊരു സാന്ത്വനം
കാൻസർ, വൃക്കര�ോഗങ്ങൾ, തളർവാതം, 
പക്ഷാഘാതം തുടങ്ങിയവ മൂലം ദീർഘകാല 
പരിചരണം ആവശ്യമുള്ള ഒട്ടേറെപ്പേർ നമു
ക്കുചുറ്റുമുണ്ട്. ചികിത്സയുടെ കനത്ത സാമ്പ
ത്തിക ഭാരം അടിച്ചേൽപ്പിക്കുന്ന അനാഥ
ത്വത്തിൽ കിടപ്പാടമുൾപ്പെടെ നഷ്ടപ്പെട്ടവർ, 
ജീവിതത്തിന്റെ പുറമ്പോക്കുകളിലെ ഏകാ
ന്തതയിൽ അഭയം തേടുന്നവർ അനവധി. 
ഇവരുടെ വീടുകളിലെ അടുപ്പുകളിൽ തീ പുക
യുന്നില്ലെന്നറിയാതെ 'ആഹാരത്തിനു ശേഷം 
മാത്രം കഴിക്കാനുള്ള മരുന്നു' നൽകുമ്പോൾ 
നിസ്സഹായതയ�ോടെ മരവിച്ചിരിക്കുന്നവർ... 
പാലിയം ഇന്ത്യയുടെ ഗൃഹസന്ദർശന പരി
പാടിയിലൂടെ ഞങ്ങൾ കണ്ട മുഖങ്ങളിലധി
കവും ര�ോഗിയുടെയും കുടുംബത്തിന്റെയും വി
ശപ്പിന്റെ വിലാപത്തിനുമപ്പുറമുള്ളവയായിരു
ന്നു. ഞങ്ങളുടെ സാമ്പത്തിക പരിമിതിക്കു
ള്ളിൽ നിന്നു ക�ൊണ്ട് ഞങ്ങൾ 'ഫുഡ് കിറ്റ് 
പ്രോഗ്രാ'മിനു രൂപം നൽകി.
അഞ്ചു കില�ോഗ്രാം അരി,  പഞ്ചസാര, 
തേയില, പലവ്യഞ്ജനങ്ങൾ ഉൾപ്പെടുന്ന 1000 
രൂപയുടെ ഒരു കിറ്റ് എല്ലാ മാസവും ഇത്തരം 
വീടുകളിലെത്തിച്ചു പ�ോരുന്നു. അർഹരായ 
ആവശ്യക്കാർ അനവധിയാണെങ്കിലും സാ

മ്പത്തിക പരിമിതി ഞങ്ങൾക്കൊരു പ്രതിസ
ന്ധി തന്നെയാണ്. പക്ഷെ ഉറവ വറ്റിയ ആ 
കണ്ണുകളിലെ ശേഷിക്കുന്ന ആർദ്രത ഞങ്ങളെ 
അസ്വസ്ഥരാക്കുന്നു.
സന്മനസ്സുള്ളവർ ഒരു മാസത്തേക്കോ (1000 
രൂപ) ആറു മാസത്തേക്കോ (6000 രൂപ) 
ഒരു വർഷത്തേക്കോ (12,000 രൂപ) ഫുഡ് 
കിറ്റ് പ്രോഗ്രാമിലേക്കുള്ള തുക നൽകി വി
ശപ്പിന്റെ വിലാപത്തിനു സാന്ത്വനമേകണ
മെന്ന് അഭ്യർത്ഥിക്കുന്നു. തുക പണമായ�ോ, 
ചെക്കായ�ോ, ഡ്രാഫ്റ്റായ�ോ പാലിയം ഇന്ത്യ
യുടെ പേരിലെടുത്ത് ഞങ്ങൾക്ക് അയച്ചു 
തരിക. സംഭാവനകൾക്ക് 80ജി പ്രകാരം 
ആദായനികുതിയിൽ ഇളവ്.
സംഭാവനകൾ അയയ്ക്കുമ്പോൾ 'ഫുഡ് കിറ്റ്  
പ്രോഗ്രാമിന് ' എന്നു കൂടി രേഖപ്പെടുത്തുക. 
പണം ഓണ്‍ലൈനായി അയയ്ക്കാന്‍ വെ
ബ്സൈറ്റ് സന്ദര്‍ശിക്കുക: 
https://palliumindia.org/donate
വിലാസം: പാലിയം ഇന്ത്യ ട്രസ്റ്റ്, ഐഷ 
മെമ്മോറിയൽ ഹ�ോസ്പിറ്റൽ ബിൽഡിംഗ്, 
മണക്കാട് പി.ഒ. തിരുവനന്തപുരം 695 009 
ഫ�ോൺ: 97467 45504. 
ഇമെയിൽ: info@palliumindia.org 

കലങ്ങി മറിഞ്ഞു. മര
ണശേഷം എനിയ്ക്കാകെ 
ഒരു മരവിപ്പായിരുന്നു. 
സ്വയം ആശ്വസിക്കുന്ന
തിന�ൊപ്പം കുട്ടികളെയും 
ആ ശ ്വസ ി പ് പിക്കേ   ണ് ടി 
വന്നു. ചെറിയ ചെറിയ 
കാര്യങ്ങൾക്കുപ�ോലും 
പരസ്പരം പരിഭവിച്ചു പ�ൊ
ട്ടിത്തെറിച്ചു. ക്ഷമാശീ
ലയായ ഞാനും നിയന്ത്ര
ണംവിട്ട പ�ോലെയായി. 
കുറച്ച് നാളത്തേയ്ക്ക് എല്ലാവരിൽ നിന്നും ഒരു വേർ
പെടൽ ഞാനാഗ്രഹിച്ചു. ഇതുവരെയുള്ള ജീവിതം മ�ൊ
ത്തത്തില�ൊന്ന് ഓർത്തെടുക്കാൻ; ഒപ്പമ�ൊട്ടിച്ചേർന്ന
തിനെ പെട്ടെന്നാര�ോ പറിച്ചു മാറ്റിയ ഒന്നിന്റെ വിടവ് 
നികത്താൻ... എന്തിന�ൊക്കെയ�ോ താല്ക്കാലികമായ 
ഒരു വേർപാട് ആവശ്യമായിരുന്നു. ഞാനത് കുട്ടിക
ള�ോട് പറയുകയും ചെയ്തു. നിങ്ങൾ യു.എസ്സിലേയ്ക്ക് 
പ�ോവുക; എനിയ്ക്ക് പഴയതു പ�ോലെയാകാൻ കുറച്ചു
സമയം വേണം.
''അച്ഛന്റെ ആണ്ട് കഴിഞ്ഞ് ഞങ്ങൾ പ�ോകാം. പക്ഷേ 
അമ്മ ഞങ്ങൾക്കൊപ്പം വരണം.''
വരാം. പക്ഷേ എന്നെന്നോ എത്ര നാളെന്നോ 
ഇപ്പോൾ പറയാനാകില്ല. അവസാനം കെഞ്ചി മക
നെന്നെക്കൊണ്ട് സത്യംചെയ്യിച്ചു. മരുമകൾക്കാദ്യ
മായിട്ടാണ് ഇങ്ങനെ പുറത്തു പ�ോകാനവസരം കി
ട്ടിയത്. അന്യസംസ്ഥാനത്തുനിന്നു വന്ന് ഇത്രനാൾ 
ഞങ്ങളെ സ്‌നേഹിച്ചുനിന്ന ആ കുട്ടിയ്ക്ക് പിന്നീട�ൊ
രിയ്ക്കൽ ത�ോന്നരുത്, അമ്മായിയമ്മയാണ് തന്റെ 
അവസരം കളയാൻ കാരണമെന്ന്.
കുട്ടികൾ അവരുടെ ജീവിതം ജീവിയ്ക്കട്ടെ. ആദ്യം 
പ�ോയത് മകനും കുടുംബവുമാണ്. എയർപ�ോർ
ട്ടിലവൻ  കൈവിട്ട് തിരിഞ്ഞുന�ോക്കി തിരിഞ്ഞുന�ോ
ക്കി നടന്നുനീങ്ങുമ്പോൾ പഴയ എൽ.കെ.ജി കുട്ടിയെ
യാണ�ോർമ്മ വന്നത്. പിന്നെ രണ്ടുമാസം കഴിഞ്ഞ

മനസ്സല്ലേ എല്ലാം

പാലിയം കണ്ണാടി

എസ്. ലളിത 

'A beautiful life doesn’t just happen... It is built 
with love, laughter, sacrifice, patience, grace 

and forgiveness.'
ഞാൻ എന്റെ മക്കളുടെ കൂടെ അമേരിക്കയിലേയ്ക്ക് 
പ�ോകുന്ന കാര്യമറിഞ്ഞപ്പോൾ ഞാൻ മകളെപ്പോലെ 
സ്‌നേഹിയ്ക്കുന്ന ഒരു കുട്ടി അയച്ച സന്ദേശമാണ്. നൂറു 
ശതമാനം സത്യം. 
യാത്രയ്ക്കുള്ള തയ്യാറെടുപ്പുകൾ നടത്തുമ്പോൾ ഒരുപാ
ടുപേരുടെ വിഷമം നേരിട്ട് കണ്ടറിഞ്ഞു. ഒളിഞ്ഞും 
തെളിഞ്ഞും പലപ്പോഴായി പലരുമത് പ്രകടിപ്പിച്ചു. 
നാട്ടിലുണ്ടായിട്ടും ഏറെ നാളായി കാണാത്ത സുഹൃ
ത്തുക്കളും ബന്ധുക്കളുമുണ്ട്. അവര�ോടു ഞാൻ പറഞ്ഞു: 
''എത്ര നാളായി നമ്മൾ കണ്ടിട്ട്. ഇത�ൊരാറു മാസ
മല്ലേ. വേഗമങ്ങ് പ�ോകും. അവിടെ തിരക്കൊന്നുമി
ല്ലല്ലോ. ഇടയ്ക്കിടയ്ക്ക് വിളിയ്ക്കാം. അപ്പോൾ ത�ോന്നും 
അതാണ് നല്ലതെന്ന്.''
'കണ്ടില്ലെങ്കിലും മിണ്ടിയില്ലെങ്കിലും ഒരു വിളിപ്പാ
ടകലെ നീയുണ്ടെന്ന ചിന്ത, സമാധാനം - അതി
ല്ലാതാകുകയാണ്.' വിഷമിച്ചിട്ടാണെങ്കിലും ചിലർ 
പറഞ്ഞു. ''ആറ് മാസംപ�ോയി അടിച്ചുപ�ൊളിച്ചിട്ടു 
വരൂ. ജീവിതം ഒന്നല്ലേയുള്ളൂ.''
ഭർത്താവിന്റെ മരണവും കുട്ടികളുടെ പ�ോക്കും 
പലവിധ സംസാരങ്ങൾക്കിടയാക്കി. എന്റെ വീട്ടിൽ 
എന്താണ് നടന്നതെന്നറിയാതെ പലരും പലതും 
പറഞ്ഞു. ഒറ്റയ്ക്കായി അല്ലേ? ചിലർ ച�ോദിച്ചു. ചിലർ 
കുട്ടികളെ വിളിച്ച് ശാസിച്ചു. മറ്റു ചിലർ എന്നെത്തന്നെ 
ഏറ്റെടുക്കാൻ തയ്യാറായി. ''നിങ്ങൾക്ക് ന�ോക്കാൻ 
വയ്യെങ്കിൽ ഞങ്ങളുടെയടുത്താക്കി പ�ോകൂ.''
ചിലര�ോട് സത്യം പറഞ്ഞു. ചിലരെ അവരുടെ ചി
ന്തകൾക്കനുസരിച്ച് വിട്ടു. എന്റെയാള് യാത്രയാകും 
മുൻപ് കുട്ടികൾക്ക് വിസ കിട്ടിയതാണ്. ഞങ്ങളെ 
രണ്ടാളേയും കൂടെ ക�ൊണ്ടുപ�ോകാനിരുന്നതുമാണ്. 
ആ യാത്ര പുള്ളിക്കാരന�ൊരുപാട് സ്വപ്‌നം കണ്ട
തുമാണ്. നിർഭാഗ്യവശാൽ നിമിഷം ക�ൊണ്ടെല്ലാം 

പ്പോൾ മകളും കുടുംബവും യാത്രതിരിച്ചു. പ�ോകുന്ന
തിന് രണ്ടാഴ്ച മുൻപു മുതൽ ക�ൊച്ചുമകൾ എന്നോട് 
അകലം സൂക്ഷിക്കുന്നതായി ത�ോന്നി. ഞാനും 
അവള�ോട് ഒന്നും മിണ്ടിയില്ല. മകളും മരുമകനും യാ
ത്രപറഞ്ഞിട്ടും ഒന്നും മിണ്ടിയില്ല. പെട്ടെന്ന് മുന്നോ
ട്ടുപ�ോയ അവൾ പിൻതിരിഞ്ഞോടിവന്ന് എന്നെ കെ
ട്ടിപ്പിടിച്ച് വിങ്ങിവിങ്ങിക്കരഞ്ഞു. ഇത് എന്നെ വളർ
ത്തിയ അമ്മയല്ലേ; ഞാനീ അമ്മയെ വിട്ട് എങ്ങനെ 
പ�ോകും. അതുവരെ പിടിച്ചുനിന്ന ഞാനും ചുറ്റും നിന്ന
വരും കരഞ്ഞു. മകളവിടെ എത്തിയപ്പോൾ മുതൽ 
കരച്ചിലാണ്. തിരിച്ചു വരണം. ''മ�ോളെ അവിടെ 
സ്‌കൂളിൽ ചേർത്തതാണ്. നീയതിനിനി ശ്രമിയ്ക്കണ്ട'' 
എന്ന് പറഞ്ഞ് നിരുത്സാഹപ്പെടുത്തി.
ഇവിടെയുള്ളപ്പോൾ നേരം വെളുക്കുമ്പോഴേ, ഹാർ
മ�ോണിയപ്പെട്ടി എന്നു ഞാൻ കളിയാക്കി പറയുന്ന 
ലാപ്‌ട�ോപ് തുറന്നിരിയ്ക്കുന്നവർ അവിടെ എത്തിയ
തിൽപ്പിന്നെ മൂന്നും നാലും തവണ വിളിക്കും. സന്ധ്യ
യായാൽ ഒരുപിടി ച�ോദ്യങ്ങൾ... ഗേറ്റ് പൂട്ടിയ�ോ? 
ജനലടച്ചോ; കഴിച്ചോ? എന്ത് കഴിച്ചു..... ഇങ്ങനെ 
പ�ോകും. സമയത്ത് ഭക്ഷണം കഴിയ്ക്കാന�ോ എന്തിന് 
ക�ൊതിതീരുംവരെ ഒന്നു സംസാരിയ്ക്കാന�ോ വെളളം 
കുടിയ്ക്കാന�ോ സമയം കിട്ടാത്തവർ ഈ സമയം 
എങ്ങനെ കണ്ടെത്തുന്നു എന്ന് സ്വയം ച�ോദിച്ചിട്ടു
ണ്ട്. ചിലപ്പോൾ ഞാൻതന്നെ പറയും 'മതിയാക്കി 
പണി ചെയ്യടെ' എന്ന്.
അവർ പ�ോയതിനു ശേഷം ആകെ ബ�ോറടിയ്ക്കുമെന്ന് 
ഞാൻ കരുതി. കുട്ടികളെ പിരിഞ്ഞതിൽ കുറച്ച് വി
ഷമമ�ൊക്കെ ഉണ്ടായിരുന്നു. അതിലേറെ അലട്ടിയത് 
ഭർത്താവിന്റെ വിയ�ോഗവും. ഒന്നിന�ോടും ഒരു താല്പര്യ
വുമില്ലാതായി. അമ്മയുടെ കൃത്യനിഷ്ഠ ക�ൊണ്ട് അടുക്ക

ളയിലെ ഒഴപ്പു പരിപാടി നടന്നില്ല. ശരീരം ക്ഷീണാ
വസ്ഥയിലേയ്‌ക്കെത്തുകയാണ്. അമ്മ പലപ്പോഴും 
ആശ്വസിപ്പിക്കുകയും വഴക്കു പറയുകയും ചെയ്തു. ഇവി
ടെയിങ്ങനെ ചുരുണ്ടുമൂടിക്കിടക്കുന്നത് അപകടകര
മാണെന്ന് സ്വയം തിരിച്ചറിഞ്ഞപ്പോൾ ഉണർന്നു. 
മക്കൾ പ�ോയപ്പോൾ അവരുടെ കൂട്ടുകാരെ ഏല്പി
ച്ചാണ് പ�ോയത്. 'നിങ്ങൾ ധൈര്യമായി പ�ൊ
യ്‌ക്കോളൂ; ആന്റിയെ ഞങ്ങൾ ന�ോക്കിക്കോളാം'' 
എന്ന് അവരുടെ പല കൂട്ടുകാരും പറഞ്ഞു.
പിന്നെയീ മരവിപ്പിൽനിന്ന് പുറത്തിറങ്ങാനുള്ള 
പങ്കപ്പാടായിരുന്നു. പലവിധ കാര്യങ്ങളിൽ വ്യാ
പൃതമായി. വെളുപ്പിന് 4.10നുണർന്നാൽ രാത്രി 10 
മണിവരെ ഇരിയ്ക്കാൻ സമയമില്ലാതായി. എപ്പോഴുമി
ങ്ങനെയാണ്; ഏതെങ്കിലുമ�ൊരു വിഷമാവസ്ഥയിൽ
പ്പെട്ടാൽ കുറച്ചു ദിവസം: അതു കഴിഞ്ഞാൽ പുറത്തുക
ടക്കാൻ ഞാൻ തന്നെ വഴി കണ്ടെത്തും.
അമേരിക്കയിലെത്തിയപ്പോഴും ഇതേ അവസ്ഥ
യായിരുന്നു. ഒരുപാടു സമയം. എന്തു ചെയ്യണമെ
ന്നൊരു സംശയം. കുട്ടികൾ പെയിന്റ് വാങ്ങിത്ത
ന്നു. വരയ്ക്കാനും എഴുതാനും മുറിയ�ൊരുക്കിത്തന്നു. 
എനിക്കൊരു മൂഡുമില്ല. അവർക്ക് വല്ലാത്ത വിഷമ
മായി. ''നിങ്ങൾ വിഷമിയ്ക്കേണ്ട, ഈ ബ�ോറടി മാറ്റാൻ 
ഞാൻതന്നെ വഴി കണ്ടെത്തും. പക്ഷേ അതിനെനി
ക്ക് കുറച്ചു സമയം തരണം. നിങ്ങൾ വന്നപ്പോഴും 
ഇങ്ങനെയ�ൊക്കെയായിരുന്നു കുറച്ചുദിവസം. പിന്നെ 
ഇഷ്ടംപ�ോലെ മക്കളായി. മക്കളുടെ എല്ലാ ഗുണങ്ങളു
മുള്ള, എന്നാൽ മക്കളുടെ ചെറിയ ദ�ോഷങ്ങൾ പ�ോ
ലുമില്ലാത്ത മക്കൾ.'' അവർ സമ്മതിച്ചു. കുറേശ്ശെ മാ
റിത്തുടങ്ങിയെങ്കിലും അവരുടെ അച്ഛന്റെ അഭാവം 
എന്നെ ഇടയ്ക്കിടയ്ക്ക് ന�ോവിച്ചു ക�ൊണ്ടിരുന്നു.
ബന്ധങ്ങൾ വലിയ�ൊരു സംഭവമാണ്. പ്രത്യേകിച്ചും 
ആഴത്തിലുള്ളതാകുമ്പോൾ, കൺപീലിയുടെ അറ്റ
ത്ത് നനവ് പടരുമ്പോൾ ഒപ്പിയെടുക്കാൻ; പ�ൊട്ടിക്ക
രയുമ്പോൾ കെട്ടിപിടിച്ച് ‘പ�ോട്ടെ’ എന്ന് പറയാൻ; 
ഒന്ന് പുറത്തിറങ്ങാൻ; ഒരു സിനിമയ്ക്ക് പ�ോകാൻ; 
ഒരു ഹ�ോട്ടലിൽ കയറി ഭക്ഷണം കഴിയ്ക്കാൻ; ആവ
ശ്യമായി വരുമ്പോൾ രണ്ട് വഴക്ക് പറയാന�ൊ
ക്കെ കുറേ നല്ല ബന്ധങ്ങൾ (അത് മക്കളാകാം, 
പങ്കാളിയാകാം, കൂട്ടുകാരാകാം, അയൽക്കാരാകാം, 
ആരുമാകാം) ഉണ്ടെങ്കിൽ ജീവിതം ജ�ോറായി. സമാ
ധാനവും സന്തോഷവും ഒരു പരിധിവരെ നമ്മുടെത
ന്നെ സൃഷ്ടിയാണ്. പക്ഷേ ഇത് സാധ്യമാകണമെ
ങ്കിൽ സ്‌നേഹിക്കാനും സംരക്ഷിക്കാനും നിഷ്‌ക്ക
ളങ്കമായി ചിരിയ്ക്കാനും ത്യാഗം ചെയ്യാനും മാപ്പു നൽ
കാനുമ�ൊക്കെയുള്ള നല്ലൊരു മനസ്സ് വേണം. മനസ്സാ
ണല്ലോ എല്ലാം.
(പാലിയം ഇന്ത്യയുടെ വ�ോളന്റിയറും സഹയാത്ര
യുടെ അസ�ോസിയേറ്റ് എഡിറ്ററുമാണ് ലേഖിക).

ബന്ധങ്ങൾ വലിയ�ൊരു സംഭവമാ
ണ്. പ്രത്യേകിച്ചും ആഴത്തിലുള്ള

താകുമ്പോൾ, കൺപീലിയുടെ അറ്റ
ത്ത് നനവ് പടരുമ്പോൾ ഒപ്പിയെ
ടുക്കാൻ; പ�ൊട്ടിക്കരയുമ്പോൾ കെ

ട്ടിപിടിച്ച് ‘പ�ോട്ടെ’ എന്ന് പറ
യാൻ; ഒന്ന് പുറത്തിറങ്ങാൻ; ഒരു 
സിനിമയ്ക്ക് പ�ോകാൻ; ഒരു ഹ�ോട്ട
ലിൽ കയറി ഭക്ഷണം കഴിയ്ക്കാൻ; 
ആവശ്യമായി വരുമ്പോൾ രണ്ട് 

വഴക്ക് പറയാന�ൊക്കെ കുറേ നല്ല 
ബന്ധങ്ങൾ (അത് മക്കളാകാം, 
പങ്കാളിയാകാം, കൂട്ടുകാരാകാം, 

അയൽക്കാരാകാം, ആരുമാകാം) 
ഉണ്ടെങ്കിൽ ജീവിതം ജ�ോറായി. 

